UNIVERZITET U SARAJEVU
FILOZOFSKI FAKULTET

ODSJEK ZA PSIHOLOGHU

ULOGA OCEVA U RAZVOJU | ODGOJU DJECE

Zavrs$ni magistarski rad

Mentor: Student:

doc.dr. Penita Tuce Medina Cutahija

Sarajevo, juli, 2020.



SADRZAJ

I U AV @ 5 U SRPR 1
2. RODITELISTVO ... ettt ettt e e e e e e ettt e e e e e e e e e s e bbb e e e e eaeeesaastaaeseeaaeseassssssaseaaasesnnnnes 3
2.1, SENZITIVNO FOUIEIJSTVO ...ttt ettt et e sae e st e b e sanesaneens 5
B OCINSTVO ..ottt sttt 6
3.1. Promjena ofeve UlOge KIrOZ NISTOITJU.......eiiieieeeiiieciei ettt s sae e e st e e e e 8
3.2, TTANZICTTA U OCINSEVO ..eeiutireiereeeitieesieeesteeeseteeeteeeseteeeseseesteeessseeesssessssseesnsesesnsesssseessesesssessnssensns 11
4. RAZLIKE U ODNOSU MAJKA-DIJETE | OTAC-DIJETE......cccoieeeeeeeeeeeeee e 15
4.1, RAZVOJ PIIVIZENOST 1..vveeeereeetieesieeesieeessteesseeesssesessseessseessseessssessssseessesesssesesssessssesssesessessnseees 18
5. KULTUROLOSKE RAZLIKE U ODNOSU OTAC-DIJETE. ... ieeeeeeeeeeeeeeeeeeeeeeeeessseenenans 21
5.1 OCVI U ATTICH ..eiuteeiiieite ettt st et b e st e b e sa e st e bt e s bt et e e sbeesateeabeenbeesaee 23
5.2, AfTOQMETICKT OCEVI ceieieiiiiiiiiiieeee e e e ettt ee e e e e e e ettt eeeeeeeeeettbbbeeeeeeeesssaasbaeaeeaeeesaasssaaeeeeeeesannnsreeeens 26
5.3. OCEVI U TSLOCNO] AZIJi 1evvvrrererieeiiiieeiiieeieeeitee ettt e st e e sveesteeesbeesssbeessseessteeessseesssseesssasesnsesenssenans 28
6. OCEVA UKLJUCENOST | RAZVOJ DIETETA ..ottt 31
6.1. Istrazivanja 0 dOPriNOSU 0CEVE UKIJUCENOSi..cccvveeirererereeeiiriesreeeseieeestreesteeesereeeereesbeeesareeenreeens 34
7. ZAKLIUCAK ..ottt bbbt 37

8. LITERATURA .ottt sab e b e e sae e saneenees 39



SAZETAK

Temeljno pitanje na koje se u radu nastoji odgovoriti jeste kako se mijenjala oc¢eva uloga kroz
historiju, sta se podrazumijeva pod pojmom ocinstva i koje sve uloge otac ima unutar porodice.
U radu se analizira postoje li razlike u ulozi, utjecaju i pristupu prema djetetu majke i oca.
Nadalje, analizirane su i razli¢ite svjetske kulture i civilizacije sa posebnim akcentom na razlike
izmedu oceva iz Isto¢ne Azije, Afrike i Afromaerikanaca u SAD-u. Naposlijetku, rad analizira
znacaj i doprinos oceve aktivne ukljucenosti u djetetov zivot. Ocinstvo je slozen pojam, a uloga
oca mijenjala se kroz proslost usljed raznih drustvenih i historijskih okolnosti. Savremeni otac,
za razliku od ranije, je posvecéeniji i ukljuCeniji u zivot svog djeteta. Pri tome se pristup,
ponasanje i Utjecaj oCeva znacajno razlikuje od maj¢inog, ali oba roditelja ¢ine jedinstvenu
cjelinu potrebnu za pozitivne ishode djetetovog razvoja. U pogledu medukulturalnih razlika
uloge i pristupa oceva djeci i porodici, utvrduje se da medu analiziranim kulturama postoje
sli¢nosti, ali i mnogobrojne razlike. U onim kulturama i drustvima u kojima je, uslijed poslovnih
obaveza, muskarac mnogo vise odsutan, kao $to su zemlje Isto¢ne Azije, otac je manje posvecen
i manje ukljucen u Zivot djeteta. Suprotno tome, u odredenim africkim plemenima, o¢evi mnogo
vise vremena provode sa svojim djetetom, te adekvatnije i brze prepoznaju njegove signale i
potrebe. IstraZivanja pokazuju da oc¢eva ukljucenost ima jedinstven doprinos na ishod djetetovog
razvoja. UkljuCenost se sastoji od niza segmenata poput dostupnosti, odgovornosti,
angaziranosti, ali podrazumijeva i toplinu, bliskost, preuzimanje odgovornosti i planiranje za
dijete, te vrijeme posveceno djetetu. Oceva aktivna ukljucenost ima znacajan utjecaj na razvoj
djetetovih kognitivnih, verbalnih i socijalnih vjestina. Takoder, ona ima vaznu ulogu u razvoju
djetetovog samopouzdanja, uspostavljanja odnosa sa vrSnjacima, kao i u preveniranju

delikventnog ponasanja.

Klju¢ne rijeci: roditeljstvo, o¢instvo, razvoj djeteta.



1. UvOD

Historijski posmatrano, razvojna psihologija svoje teziste u istrazivanjima stavila je na
odnos majke i djeteta. Dugo godina ova grana psihologije bavila se nac¢inom na koji majka utjece
na djetetov razvoj, dok su teme poput ocinstva i uloge oca u porodici bile zapostavljene i
zanemarene. Postoji mogucnost da je istraziva¢ima tog doba promaknuo utjecaj oceva na razvoj
djece ili da su oc¢evi predugo bili odustni zbog posla, te je to umanjivalo njihovu Sansu da
ucestvuju U zivotu porodice, ali i u istrazivanjima (Cvrtnjak i Miljevi¢ Ridicki, 2015). Pregledom
najranijih istrazivanja zaklju¢ujemo da se razvoj i 0odgoj djece vise prepustao majkama, a za to
vrijeme ocevi su imali drugaciju ulogu u porodici. Dolaskom perioda industralizacije doslo je i
do povecane potrebe za radnom snagom. Shodno tome se sve vise Zena zaposljavalo, a porodi¢na
dinamika se postepeno mijenjala. Uloge koje su roditelji imali u Zivotima svoje djece do tada
morale su biti promijenjene i prilagodene. Kako se sve viSe zena zaposljavalo, tako je bila veca
potreba za ukljuc¢ivanjem oca u proces odgoja djece. Majke su znatno manje vremena provodile s
djecom i otac je dobio novu ulogu u porodici (Cabrera i sur. 2000). Kako se potreba za o¢evom
prisutno$¢u povecala, tako se i broj istrazivanja, koja govore 0 vaznosti o¢eve uklju¢enosti,
takoder povecao. Uz istrazivanja 0 ocevoj ulozi, o¢evoj ukljucenosti i stvaranju privrzenosti S
ocem, dosta autora se bavilo i istrazivanjima posljedica oceve odsutnosti. Preciznije receno
istrazivanja su bila usmjerena na negativne efekte, koje oc¢evo odsustvo ima na dijete, poput
porasta kriminalnog ponasanja, delikvencije, loSeg Skolskog uspjeha itd. Znatno manji broj

istrazivanja govori o doprinosu koji o¢eva uklju¢enost ima na dijete.

No niz istrazivaca i autora radilo je na tome da se takav pristup promijeni, te su aktivno
istrazivali ulogu koju otac ima u zivotu svog djeteta. U tom podrudju istraZivanja znatan
doprinos dao je Michael Lamb, profesor psihologije na Univerzitetu Cambridge. On je,
proucavajuéi interakciju otac-dijete i istrazujuc¢i vaznost ofevog doprinosa u razvoju djeteta,
pomogao da danas nauka gleda drugacije na ulogu oceva. On je bio jedan od prvih autora koji je
sedamesetih godina prosloga stolje¢a skrenuo paznju upravo na pozitivne efekte i prednosti

odeve ukljucenosti (Cvrtnjak i Miljevi¢ Ridigki, 2015).

Majke imaju posebnu ulogu u Zivotu djeteta od samog zaceca. Majka je ta koja medu

prvima djetetu nastoji osigurati dovoljnu koli¢inu ljubavi, kako bi se dijete osjecalo sigurno i



izgradilo privrzenost (Peki¢, 2016). No, o ocevoj ulozi u djetetovom zivotu jo$ uvijek se
nedovoljno zna. O aktivhom ukljuéivanju o¢eva U razvoj i odgoj djece trebamo znatno vise
govoriti. Oc¢ev uUtjecaj je veoma vazan, a zapocinje, kao i maj¢in, ve¢ samim zace¢em. Prirodno
majke preuzimaju na sebe veliki dio obaveza i odgovornosti, jer se smatraju djetetovim
primarnim skrbnikom. Pa tako nekada nesvjesno isklju¢uju oceve ili ih odguruju od njihove
uloge, ¢ak nerijetko majke ne daju dovoljno prostora o¢evima za aktivno sudjelovanje u razvoju
djeteta. Ukoliko se bude vise govorilo o pozitivnim efektima oceve ukljucenosti u sam proces
djetetovog odrastanja, time ¢emo osvijestiti mnogo vise roditelja 0 njenoj vaznosti i unaprijediti
odgoj djece. Evidentno je da otac u djetetovom zivotu ima posebnu ulogu, te da se ta uloga danas
znacajno promijenila u odnosu na onu nekadasnju (Cvrtnjak i Miljevi¢ Ridicki, 2015). Ocevi
reaguju na novorodence S njeznoscu i brigom, te u vecini fizi¢kih kontakata nimalo ne zaostaju u
odnosu na majke. Jednako su zainteresovani i aktivni u roditeljskom ponasanju koje ukljucuje
grljenje, mazenje, ljubljenje, imitiranje i istrazivanje novorodenceta. Ocev pristup djetetu moze
ovisi 0 njegovom licnom iskustvu. Zavisno od okoline u kojoj je otac odrastao, neki otac ¢e se
viSe posvetiti svom djetetu, dok drugi mnogo manje. Osim toga, istrazivanja pokazuju kako
o¢eva uklju¢enost U razvoj djeteta znazajno doprinose razvoju kognitivnih, socijalni i verbalnih
vjestina. Dijete koje odrasta sa oba roditelja, aktivno uklju¢ena u njegov proces sazrijevanja, ima
povecéan 1Q, bolje se snalazi u socijalnom okruzenju, te ima znatno bolju sliku o sebi. Osobine
licnosti 0ca manje su vazne za razvoj djeteta, dok su karakteristike samog odnosa izmedu oca i

djeteta mnogo vaznije (Lamb i Tamis-Lemonda, 2004).

Ponasanje oca prema djetetu razlikuje se od ponasanja majke. To podrazumijeva nacin
igre, komunikacije i njegov doprinos djetetovom razvoju. Svaki roditelj ima svoju ulogu koja je
nezamjenjiva u tom procesu. Dok majka nastoji zastiti dijete od opasnosti, otac je tu da bi dijete
oslobodio i pripremio na stvarni svijet. Jedan pristup roditelja sam po sebi nije dovoljan, te su
potrebna oba kako bi dijete imalo sto kvalitetniji rast, razvoj i odgoj (Brown i sur. 2007). Tokom
ovog rada osvrnut ¢emo se na to Sta je ocinstvo i kako se mijenjala uloga oceva kroz historiju.
Istaknut ¢emo zasto je vazno za razvoj djeteta aktivno ukljucivanje oceva. Osim toga, osvrnut
¢emo se na razlike u ponasanju majki i o¢eva prema djetetu. Ova razlika ne znaci da je jedno
vaznije od drugog, naprotiv, nastojat ¢emo da prikazemo na koji na¢in jedni i drugi daju svoj
doprinos u razvoju i odgoju djece. U nastavku rada takoder ¢emo porediti razli¢ite kulture i

oc¢eve unutar tih kultura. Odnos otac-dijete je veoma zanimljiv i to potvrduju mnoga istrazivanja.

Osim pregleda dosadasnjih istrazivanja, na samom Kraju osvrnut ¢emo se na vaznost podizanja
svijesti 0 ocevoj ulozi u razvoju i odgoju djeteta, te zasto je neophodno informisati majke i oceve

0 0VOoj temi.
Ovaj rad koncipiran je s ciljem da se odgovori na sljedeca pitanja:

1. Sta se podrazumijeva pod pojmom odinstva i koje uloge otac ima u porodici?

2. Kako se razlikuje pristup majke i oca prema djetetu?

3. Da li postoje medukulturalne razlike u odnosu otac-dijete?

4. Sta dosadasnja istrazivanja pokazuju o oéevoj ukljuéenosti i njenom doprinosu na

djetetov razvoj?

2. RODITELJSTVO

Porodica je prva zajednica u kojoj dijete stje¢e vazne vrijednosti, a kvalitet tih vrijednosti
zavisi o kvalitetu odnosa unutar porodice. Pod tim se podrazumijeva stil odgoja roditelja i
roditeljska ljubav, te privrzenost djetetu. Porodi¢no funkcionisanje mozemo posmatrati pomocu
dvije dimenzije: kohezivnost i prilagodljivost. Snaga emocionalne povezanosti ¢lanova porodice
predstavlja kohezivnost, a prilagodljivost obiljezava vise ili manje adaptivne oblike reagovanja
na promjene. Jedan od najvaznijih aspekata prilagodljivosti porodice je socijalna potpora, sto se
moze Vidjeti u razli¢itim oblicima pomoc¢i koju porodica pruza svojim ¢lanovima (Klarin, 2006).
Ukoliko zelimo definisati pojam “porodica” trebamo uzeti u obzir da je to konstrukt kojeg
razli¢iti autori razli¢ito operacionaliziraju. Tako se porodica moze posmatrati kao organizovana i
reproduktivna drustvena zajednica relativnog trajanja sa promjenjivim obrascima ponasanja svih
¢lanova zajednice. Pri tome su ti obrasci ponasanja vezani za na¢ine djelovanja, strukturu i uloge
koju svako od njih ima unutar tog sistema (Jankovi¢, 1996). Klarin (2006) opisuje porodicu kao
okruzenje koje omoguc¢ava djetetu temeljne fizicke, socijalne i psihicke uvjete za prilagodbu

tokom cijelog Zivotnog ciklusa.

Roditeljstvo je vazna i kompleksna zivotna uloga, koja roditeljima predstavlja izazov, a

¢iji je ishod unaprijed neizvjestan. Ono je ujedno Sirok pojam koji sadrzi niz aktivnosti i vjestina

odraslih (Peki¢, 2016). Ljudsko bi¢e posjeduje odredene predispozicije da se ponasa i reaguje



,roditeljski“, te sklonost i spremnost da se brine za potomke, ali i da usvoji ulogu roditelja. Tako
pored bioloskog roditelja, pojedinac postane i roditelj u punom smislu te rijeci. Uloge roditelja se
uce vremenom, ljudi se najce$¢e ponasanju prema ocekivanju drustva i kulturom odredenim
nac¢inima ispunjavanja jedne drustvene uloge. Preuzimanje uloge, odgovarajuci na¢ini ponasanja,
&ine U biti Govjeka i Zenu roditeljima i onda kada nemaju bioloske potomke. Cinjenjica je da,
ponasanje koje se smatra odgovaraju¢im za odredenu ulogu, u ovom sluc¢aju roditeljsku, je od

neprocjenjive vaznosti za razvoj djeteta (Kapor-Stanulovi¢, 1985).

Pod roditeljstvom takoder se podrazumijeva odlucivanje za dijete, prihvatanje roditeljske
uloge, redefiniranje vlastitih vrijednosti i ciljeva, ali ono obuhvata i dozivljaj vlastite vrijednosti
zbog emocionalnog i materijalnog ulaganja i napora kojeg roditelji ¢ine. Sve ovo navedeno moze
se nazvati jednim imenom a to je dozivljaj roditeljstva. Treba naglasiti da dozivljaj roditeljstva
ukljucuje i roditeljsku brigu, roditeljske postupke, aktivnosti, ponasanja kao i odnos izmedu
roditelja i djeteta (Cudina-Obradovié i Obradovi¢, 2006). Roditeljstvo je proces, koji zapravo
zahtijeva odgovornog roditelja, a to znaci biti u ravnotezi, odnosno kontrolisati svoja ponasanja i
imati ravnomjerno zadovoljene sve potrebe (ljubav, mo¢, sloboda, zabava) tokom duzeg
razdoblja (Peki¢, 2016). Odredene roditeljske postupke, aktivnosti i ponasanja, te sam odnos
roditelj-dijete, nazivamo roditeljski odgojni stil. Ono sto je vazno u roditeljskom odgojnom stilu
jeste sam odnos prema djeteta. Taj odnos treba da sadrzi osnovne elemente kako bi imao najbolje
efekte na razvoj djeteta. Roditeljski odnos prema djetetu, onaj koji je brizan, topao, pun ljubavi i
prihvatanja, te onaj koji je dosljedan, pravedan i omogucava uvazavanje prava i misljenja djeteta,
je upravo onaj odnos koji rezultira time da dijete internalizira pozitivnu sliku o sebi kao i osjecaj
kompetentnosti (Cudina-Obradovi¢ i Obradovié, 2006).

Odgovoran roditelj poznaje, razumije i prihvata svoje dijete, ali ono $to je mozda jo$
vaznije prihvata samoga sebe, svoje potencijale, jake i slabe strane (beki¢, 2016). Roditelji imaju
kljuénu ulogu u zivotu djeteta i doprinose njegovom razvoju na razli¢ite nacine. Zato je pojam
roditeljstva kompleksan za opisati, ali jednako toliko neophodan za naglasiti i obrazloziti
(Cudina-Obradovi¢ i Obradovié, 2006). Djeca u obitelji kroz roditelje stje¢u prvu ljubav prema
majci, ocu, braci, sestrama, rodbini, te formiraju navike i osjecaj za zivot u zajednici

(Stevanovi¢, 2000). Roditeljska uloga je jedna od najljepsih i najtezih uloga koje pojedinac moze



imati u svom zivotu. Uloga roditelja sama po sebi nije laka, ona znaci preuzeti odgovornost za
zdravlje i1 dobrobit druge osobe (Lane Smith, 2007).

2.1. Senzitivno roditeljstvo

Pocetna veza izmedu djeteta i roditelja formira se zahvaljuju¢i, s jedne strane
predispozicijama odraslih da reaguju na dijete i djetetove potrebe, a s druge stane specifi¢noj
prirodi djetetovog izgleda i ponasanja. Interakcija roditelj-dijete je dvosmjerna, te stoga
djetetovo ponasanje i izgled moze sluziti kao snazan pokretac¢ roditeljevih akcija usmjerenih ka
djetetu. Dakle pored predispozicija i licnosti roditelja, vazni faktori u stvaranju ovog odnosa su i
djetetove karakteristike i ponasanje. Emocionalna veza izmedu roditelja i djeteta oblikuje se pod
odredenim uslovima, u odredenim situacijama, te moze biti razli¢itog intenziteta. Kvalitet te
veze, tj. odnosa, moze biti vise ili manje zadovoljavajuci, a afektivna veza moze postati jaca ili

slabija (Kapor-Stanulovi¢, 1985).

U literaturi se sve vise spominje da je u odnosu roditelja i djeteta vazna specifi¢na
karakteristika, a to je senzitivnost. Prema autorima, senzitivnost roditelja oznacava pojac¢anu
svijest o postojanju djeteta, te spremnost da se odmah reaguje na djetetove signale, kao i visoka
osjetljivost na te signale. Dugo vremena najvise se opisivala, objasnjavala i istrazivala
osjetljivost majki na potrebe djeteta, te je tako i nastao prvo termin ,.senzitivno majcinstvo®.
Nesto kasnije, kako su istrazivanja napredovala, a i pove¢anom zastupljeno$¢u muskaraca u
ispitivanjima, konstatovalo se da postoji i ,.senzitivno ocinstvo“. Odnosno da i muskarci
posjeduju visok stepen senzitivnosti, tj. spremnosti da reaguju na djetetove signale i potrebe,

pri¢aju djeci i s djecom, poducavaju ih i ohrabruju (Lamb, 2002).

Ainsworth je u svojim istrazivanjima otisla i korak dalje tako §to je ovu prirodu
roditeljske osjetljivosti pokusala mjeriti. Ona smatra da je u osnovi maj¢ine senzitivnosti zapravo
sposobnost da se stvari vide s djetetove tacke gledista. Za takvo neSto potrebna je odredena
sposobnost emaptije, te odsustvo egocentri¢nosti. Nadalje, ona naglasava da ova karakteristika
nije urodena, niti univerzalna kod svih majki i oceva. Senzitivha majka je spremna da primi
djetetove signale, da ih pravilno interpretira i da reaguje na njih bez veé¢ih odlaganja. Senzitivan

roditelj, prema ovim navodima, pruza djetetu ono sto je dijete ocekivalo i ono sto mu treba. To

znaci da roditelj uskladuje svoje reakcije sa djetetovim signalima i porukama. Ukoliko se napravi
paralela izmedu senzitivnih i nesenzitivnih majki, nesenzitivne majke gotovo uvijek zapocinju
interakciju s djetetom ili pak intervenisu prema vlastitim zeljama, raspoloZenjima, te tako se ne
obaziru¢i na djetetovo trazenje. Takve majke ili ocevi mijenjaju smisao djetetovih poruka,
interpretiraju ih u svjetlu sopstvenih Zelja ili uopce ne reaguju na djetetove poruke. Ovakva vrsta
ponasanja roditelja salje djetetu pogresne signale, te dijete razvija drugaciju vrstu privrzenosti od
one zeljene i potrebne (Kapor-Stanulovi¢, 1985). Adekvatno, blagovremeno i uspjesno
odgovaranje na djetetove signale i potrebe pomaze u djetetovom razvoju. Senzitivno roditeljstvo

je snazan prediktor za djetetov emocionalni, kognitivni i jezicki razvoj (Lamb, 2002).

3. OCINSTVO

Roditeljstvo obuhvata dva vazna pojma ,,maj¢instvo* i ,,o¢instvo*. Obje roditeljske uloge
su vazne i dio su sistema koji ¢ini porodicu. Majcinstvo se definise kao nekoliko medusobno
povezanih podrucja, a ta podrucja su: tranzicija u majcinstvo, majéinska uloga i odgoj djeteta,
odnos maj¢ine zaposlenosti i utjecaja na djec¢je napredovanje, odnos izmedu majcinstva i bracne
kvalitete, te majéino psiholosko zdravlje (Petani, 2010). S obzirom da se u gotovo svoj literaturi
majéinstvo poistovjecuje sa brigom o djetetu, trebamo ista¢i da je zapravo kvalitet majéine
ljubavi presudan za zivot i razvoj i majke i djeteta. ,,Majcinska ljubav nije jednosmjeran niti
dvosmjeran nego kruzni proces izmedu majke i djeteta, te njihove okoline.“ (Brajsa, 2009, str.
62.).

Otac je druga najbitnija osoba u djetetovom zivotu. Historijski posmatrano, najranija
istrazivanja bavila su se najvise odnosom majke i djeteta, dok se oceva uloga istrazivala
vremenski nesto kasnije (Stevanovi¢, 2000). Pri tome, pojam ,,otac* se moze odnositi i na odnos
u kojem ne mora nuzno biti zastupljena bioloska veza. Stoga Cudina Obradovié i Obradovié

(2006) navode nekoliko tipova oceva:

1. muskarci koji Zive s maloljetnom djecom,

2. muskarci koji zive odvojeno od svoje maloljetne djece,
3. muskarci koji imaju odraslu i samostalnu djecu
4

muskarci koji su ocevi postali zenidbom (ocusi).



Pored ove podjele postoji jo§ jedna vrsta podjele oceva, a to je otac hranitelj, rastavljeni
ocevi, izvanbra¢ni o¢evi, ocevi djece iz prethodnog braka, adolescentni ocevi i sl. O kojem god
tipu oceva se radilo, svaki od njih postavlja muskarca u razli¢ite i zahtjevne visestruke uloge. To
zna¢i da se oCinstvo, dozivljaj oCinstva, osje¢aj kompetencije i zadovoljstvo ulogom, bitno
razlikuje, ovisno o okolnostima i razli¢itoj porodi¢noj, bra¢noj i §iroj druStvenoj podrsci.
Ocinstvo se moze definisati kao ,,svjesno motivirana odluka muskarca da preuzme ulogu oca i
provede je u djelo aktivnostima brige i wkljucenosti u odgoj djeteta (Cudina-Obradovié i
Obradovi¢, 2006, str. 258.).

U prvoj godini dana dijete je orijentisano prvenstveno na majku. No, iako uloga oca u
zivotu djeteta, posebno bebe, djeluje sporedna, otac ima vaznu ulogu u oblikovanju djetetove
licnosti. Otac i majka unose potpuno drugaciju kvalitetu u djetetov zivot i njih dvoje razlicito
pridonose razvoju djeteta. Muskarac dozivljava svoju ulogu oca specifi¢nije od Zene. Tako
mozemo reci da je veci drustveni pritisak na zene da postanu majke, nego sto je na muskarce da
postanu ocevi. Jednako tako, neplodnost mnogo teze pogada zenu, koja to Cesto dozivljava kao
licni neuspjeh, dok je za muskarce neplodnost u braku vise problem zbog Zeninog nezadovoljstva
i depresije, nego zato Sto ne mogu ostvariti o¢instvo. Ukratko receno, ¢ini se da je maj¢instvo
bitan dio Zeninog identiteta, dok je ocinstvo pozZeljna, no ne i nuzna uloga u zivotu muskarca
(Cudina-Obradovié¢ i Obradovié¢, 2006). Ocevi za razliku od majki imaju znatno manje prilike za
socijalizaciju svoje buduce uloge. Upravo zbog toga muskarci nisu pripremljeni za ocinstvo |
zato su uglavnom manje spremni preuzeti ulogu oca nakon rodenja djeteta. O djeci se najvise
brinu ocevi u brakovima u kojima oba partnera imaju manje tradicionalno shvatanje rodno
odredenih bra¢nih uloga (Lamb i Tamis-Lemonda, 2004). Ocevi Se trebaju izboriti za svoju
poziciju unutar porodice i roditeljstva, jer to treba kako njima, tako i majkama i djeci. Uprkos
ranijim stavovima i podacima, istrazivanja koja se rade u savremenom drustvu, pokazuju kako su
ocevi ipak vise uklju¢eni u odgoj. Oni polako preuzimaju znatan broj odgovornosti i obaveza za
dijete, koje ima i majka. Danas otac radi gotovo sve kao i majka, te uc¢estvuje u odgoju od samog
rodenja djeteta. Oceva prisutnost i ukljucenost vrlo je vazna za dijete i njegov razvoj, jer su
roditelji model odnosa dvije odrasle osobe koji dalje uc¢i dijete kako da samo izgradi takav odnos
(Cudina-Obradovi¢ i Obradovi¢, 2006).



3.1. Promjena oceve uloge kroz historiju

Ocinstvo je kompleksan pojam, a sama uloga koju otac ima u porodici moze biti znatno
slozenija nego $to mislimo. Oceva uloga je mijenjala svoje znacenje, obim i vaznost. Historijski
posmatrano kako se koncept porodice mijenjao, tako se i uloga koju muskarac ima u porodici
mijenjala. Da bismo bolje razumjeli danasnju ulogu koju otac ima u zZivotu djeteta, osvrnut ¢emo
se kratko na dogadaje, razdoblja i promjene koje su prethodile savremenom ocinstvu. Koncept
porodice, odnosno primarna zajednica, znacajno se razlikuje od kulture do kulture i mijenja se iz
stoljeca u stoljeCe. Porodica, kao konstrukt, ranije nije bila ista kakvu danas zovemo
Htradicionalnom porodicom*, ¢iji SU uzi ¢lanovi majka, otac i djeca. U mnogim plemenima,
kulturama i selima porodice su bile vec¢e zajednice, odnosno bile su sa¢injene 0d mnogo ¢lanova.
Djecu je odgajalo vise zena u blizoj i daljoj porodici, dok su muskarci imali posebne uloge,
zadatke i obaveze u odnosu na zene, a koji se nisu ticali brige za dijete (Engels, 1946). Danasnja
primarna zajednica znacajno je drugacija nego prije, pa su se tako obaveze i uloge oceva u
porodici znacajno promijenile. Od moralnog uzora i jednodizmenzionalne uloge, ocevi danas

imaju visestruke, kompleksne i vazne uloge u zivotu djeteta (Lamb, 2010).

Oceve uloge, kroz historiju, su se znatno mijenjale, ali su se i znacajno razlikovale od
kulture do kulture. U nekim kulturama, ranije, o¢evi su bili ti koji traze odgovarajuée supruznike
svojoj djeci i koji imaju glavnu rije¢ u izboru partnera. Ocevi su pregovarali o brakovima i imali
znacajnu ulogu u izboru buduce porodice i partnera za svoje dijete, bez obzira na spol djeteta. No
ono S$to se treba istaci je da ranija ponaSanja o¢eva i njihova uloga unutar porodice nije bila
bazirana na kvalitetnom ili toplom odnosu otac-dijete. Zapravo je taj odnos najvise isticao koja
zaduzenja, obaveze i odgovornosti otac ima prema ¢lanovima svoje zajednice. Tek u novije
vrijeme vise se govori o samom odnosu otac-dijete i koliko je vazan kvalitet tog odnosa (Pleck,
1998).

U patrijarhalno doba, otac je smatran svemoc¢nim patrijarhom koji je posjedovao
ogromnu mo¢ nad porodicom. Prema pojedinim autorima ocevi u Americi i Europi su
posmatrani prvenstveno kao moralni uéitelji i vodi¢i. Poznato stajaliste bilo je da su ocevi
zaduzeni za osiguravanje toga da njihova djeca odrastu s odgovaraju¢im osjecajem vrijednosti,
koje su usvojene najprije iz svetih knjiga. Dok su majke vodile svu brigu o djeci i njihovom

odrastanju, oceva uloga je bila prenositi moralne vrijednosti i znanja usvojena u vjerskim

institucijama ili od vjerskih poglavara. Kako su, nekada, isklju¢ivo muskarci mogli biti prisutni
na vjerskim okupljanjima, njihov zadatak je bio postati moralni uzor i vodi¢ ¢lanovima svoje
porodice. Oceva uloga koju je imao do tada pretvorila se u nesto drugo dolaskom novog perioda
I povecanom potrebom za zaposljavanjem. S pojavom industralizacije primarna uloga oca se sa
moralnog ucitelja pomjerila na hranitelja porodice, te je on postao ekonomska potpora ¢lanovima

svoje zajednice (Lamb, 2010).

20. stoljece izuzetno je znacajno zbog svih promjena koje je donijelo, kako majkama,
tako i o¢evima. Na samom pocetku 20. stoljeca doslo je do povecane potrebe za zaposljavanjem,
te je znatan broj Zena radilo u odnosu na ranije. Sto znaéi da su majke bile odvojene od djece
duzi vremenski period tokom dana, a ocevi su sve vise provodili vrijeme s djecom. Kako su
majke bile manje uklju¢ene u brigu za djecu, zbog zaposlenja, ocevi su bili prinudeni preuzeti
nove uloge, obaveze i zaduzenja (Cabrera i sur., 2000). Na taj na¢in ocCeva uloga se u ovom
stolje¢u znacajno mijenja u odnosu na ranije. Osim $to su postajali hranitelji porodice, uz majku,
sve vise su i ukljuceni u djetetov razvoj i odgoj. Neki autori navode da su se muskarci pokazali
kao los$ izvor finansija i potpore u periodu Velike Depresije, te da su istrazivaci druStvenih nauka
pomjerili vaznost oc¢eve uloge ka tome da je otac model rodne uloge. Shodno tom periodu
pojavili su se nebrojeni komentari o neuspjehu oceva u njihovoj ulozi hranitelja, a posebno o
neuspjehu muskaraca da budu dovoljno muzevni, primjeri i modeli svojim sinovima (Lamb,
2010). Nista nije tako znacajno promijenilo porodi¢nu dinamiku i o¢evu ulogu, kao $to je
zapoSljavanje zena. Muskarci su bili prinudeni usvojiti nove obrasce ponasanja i uloge koje do
tada nisu imali (Cabrera i sur, 2000). U vrijeme kada su nasi pradjedovi odgajani, dobar i brizan
otac bio je sinonim za muskarca koji se brine za materijalno stanje i finansijsku sigurnost svoje
porodice. Takva vrsta brige za porodicu, u literaturi, naziva se indirektni utjecaj oceva, gdje
muskarac brine za svoju porodicu, ali pomoc¢u drugih faktora, a ne samim prisustvom.
Patrijarhalni otac izdrzavao je i prehranjivao svoju porodicu, brinuo se za moral i ugled porodice,
te je provodio ku¢ni red i disciplinu. Medutim, ocevi tog perioda bili su emocionalni ili pak
fizicki odsutni. Nekadasnji odsutan, krut i hladan otac, danas ima potpuno drugaciju ulogu.
Tokom 20. stoljeca ocevi su postali liberalniji, fleksibilniji, topliji i meksi (Cvrtnjak i Miljevic¢
Ridicki, 2015).



Kroz 20. stoljece oceve su poticali da budu vise ukljuceni u zivot porodice, kao i u razvoj
djece. Ti poticaji bili su uzrokovani pojavom feminizma i nau¢nih kritika 0 muzevnosti i
zenstvenosti. 1z tog perioda promjena i noviteta nastao je i koncept ,,brizan otac* koji je imao
aktivnu ulogu u zivotu djeteta. Mnoge naucne diskusije desavale su se posljednja dva stoljec¢a 0
ulozi oc¢eva. Otac i njegova vaznost se pomjerila sa hranitelja, gdje se neprestano isticao strah od
neadekvatnost za ocinstvo, do toga da se najnovija istrazivanja usko bave oc¢evom ukljuc¢enoscu.
70tih godina proslog stolje¢a ocevi su bili modeli rodnih uloga i nau¢nici su smatrali da to
predstavlja o¢evu primarnu ulogu. Odnosno, otac je imao zadatak da vlastitom sinu pomogne u
razvoju njegove rodne uloge. Istrazivanja i stajaliSta su se pomjerila sa te tatke prema tome da je
mnogo vazniji kvalitet odnosa otac-dijete od toga da otac bude model sinu. Vrsta i kvalitet
odnosa smatra se jednim od najvaznijih medijatorskih varijabli. Sto je bolji odnos, te $to ima vise
postovanja, topline i pozitivnosti, to dijete vise tezi da bude kao otac. Shodno tome kvalitet
odnosa otac-dijete je vazniji o0d oceve muzevnosti. Historijski posmatrano, od
jednodimenzionalne uloge otac je znatno promjenio svoju ulogu. Danas predstavlja prijatelja,
supruznika, zastitnika, model moralnog ponasanja, uditelja i hranitelja. Ovakav sveobuhvatan

pristup i viSedimenzionalne uloge nazivaju se direktnim utjecajem oceva na djetetov razvoj.

Uloga oca u porodici posmatrana je i kroz dinamiku porodice kada je otac odsutan.
Istrazivanja su pokazala da u nedostatku oc¢eve prisutnosti i ukljuc¢enosti, porodici ne nedostaje
samo muskarac kao model rodne uloge, ve¢ nedostaje i socijalna, ekonomska i emocionalna
podrska njenim ¢lanovima. Kvalitet o¢eve ukljucenosti i njegovog odnosa prema ¢lanovima oVisi
takoder i od njegovog zadovoljstva brakom i suprugom. Kako se drustvo mijenja i napreduje,
tako se i istrazivanja, stajaliSta i politike mijenjaju i prilagodavaju dobu. Sukladno tome se i
o¢evima, viSe nego ikada ranije, daje na vaznosti. Zbog potpuno izmijenjene uloge koju otac ima
u porodici u odnosu na ranije, istrazivanja Su usmjerena na poveéanu ukljucenost oceva i
isticanje vaznosti njihovog aktivhog prisustva (Lamb, 2010). Muskarci su jedinstveni medu
primatima, jer pruzaju direktnu i indirektnu roditeljsku njegu, koja se obi¢no nastavlja i kasnije
tokom Zivota djeteta (Cosi¢, 2017). Saznanja o direktnim i indirektnim utjecajima o¢eva na
djecu, dovela su do znatnog povecanja diskusija, istrazivanja i teorija 0 o¢evoj vaznosti i ulozi.
Kako se drustvo historijski mijenjalo, tako se mijenjala i porodi¢na dinamika, a zajedno s tim
mijenjale su se i uloge unutar porodice. S tim promjenama ocevi su dosli do izrazaja, te je sve

ve¢i broj istrazivanja bilo usmjereno na njihov doprinos djetetovom razvoju. DanaSnja

istrazivanja pokazuju nam koliko su oba roditelja jednako vazna za djetetov razvoj i odgoj
(Lamb, 2010).

3.2. Tranzicija u o€instvo

Kada se govori o trudno¢i, mnogi autori se zalazu da se govori o0 ,.trudnickom paru®, a ne
samo 0 zeni trudnici. Muskarac treba biti, i jeste, dio tog para, a ne samo muz trudnice. Dok par
o¢ekuje dijete i muskarci prolaze kroz specifiénu fazu u svom zivotu. Oni kao 1 zene, zapocinju
formiranje svog identiteta roditelja i prije samog rodenja djeteta. Ukoliko se govori 0 muskarcu u
tom periodu, tada se najc¢esce govori 0 njemu kao osobi koja pruza ili treba pruziti emocionalnu
podrsku Zeni u trudno¢i. Veliki broj istrazivanja se bavi time koji je znacaj podrske, te koje su
posljedice po majku, dijete i dinamiku porodice ukoliko podrska izostane. Posebno se istice
vaznost podrske u prvoj fazi trudnoce, u periodu kada se trudnoca jo$ ne ispoljava vanjskim
znacima i kada par dijeli novosti sa malim brojem ljudi. Pored indirektne uloge, koju muskarac
ima kao podrSka Zzeni trudnici, sve vise se razmatraju specifi¢na iskustva buducih oceva.
Istrazivanja pokazuju da muskarci koji o¢ekuju dijete pokazuju povecano interesovanje za djecu
generalno, govore o vlastitom osje¢aju ispunjenosti i ponosa nastalim uslijed trudnoce, te da su
obi¢no vrlo zabrinuti za ishod trudnoce. Budu¢i ocevi, dok is¢ekuju dijete, radije traze drustvo
poznanika koji su ve¢ ocevi I ¢esce stupaju u kontakt sa svojim roditeljima, nego sto su to prije
radili. Takoder u toku trudno¢e muskarci manje iniciraju rasprave, obi¢no su manje uporni u

svadama i viSe popusaju Zeni trudnici (Kapor-Stanulovi¢, 1985).

Tokom proteklih decenija doslo je do znacajnih promjena u videnju i definiciji uloge
musSkarca U trudno¢i. Osnovnu promjenu ¢ini redefinisanje njegove uloge od pasivne ka
aktivnijoj. Ova promjena ide zajedno i sa redefinicijom uloge muskarca generalno, kao i sa
otklanjanjem stereotipa 0 karakteristicnim aspektima uloge spola. Statistika pokazuje da, sve
¢esce, muskarci aktivno ucestvuju u toku trudnoce i porodaja zene. Stoga ovakvo ponasanje dalje
utjeCe na promjenu druStvenih normi, pa se tako sve vise o¢ekuje od muskaraca da budu
ukljuceniji (Kapor-Stanulovi¢, 1985). Istrazivanja takoder pokazuju da su, tokom trudnoce,
muskarci vise emocionalno vezani za svoje partrenice nego ranije, ali da se mogu pronac¢i dokazi

0 utjecaju trudnoc¢e na ocevu psihicku i mentalnu dobrobit. Muskarac se znacajno mijenja tokom

trudnoce 1 prolazi gotovo jednako raznolike faze, kao i zena trudnica. Trudnoca je vrijeme
promjena, kao i vrijeme prihvatanja i pripreme za nove uloge. Dakle, promjene oba partnera
prolaze pojedinacno, ali i sve vise skupa kako bi se sto bolje pripremili za period poslije porodaja
(Dragonas, Thorpe, Golding, 1992). Muskarci tokom trudnoce pripremaju se na svoj nacin,
traze¢i odgovore kako biti dobar otac. No, u dosta slucajeva osjecaju se isklju¢eno iz procesa
tokom posjeta doktorima, te na svoj na¢in pokusavaju pronaci najbolje rjesenje kako biti podrska
svojoj partnerici. Ono §to olakSava period trudnoce jeste ukoliko muskarac po¢ne komunicirati
sa svojim djetetom, tada mu ta interakcija daje osjecaj da je dijete stvarno i stvara se osjecaj nade

i radosti zbog toga sto e postati otac (Asenhed i sur. 2014).

Rezultati istrazivanja pokazuju da muskarci, koji trebaju postati o¢evi po prvi put, osjecaj
ukljucenosti U trudnocu razvijaju kroz tri faze. Njihova spremnost na trudno¢u moze biti
razli¢itog stepena zavisno od muskarca, situacije, bracnog statusa itd. No spremnost je znantno
povezana s oCevom uklju¢enoséu ve¢ u ranoj fazi trudnoce. Muskarci Svoju ukljucenost u
trudnocu razvijaju kroz ove tri faze: 1. faza objave; 2. faza odlaganja; 3. faza fokusiranja. Prva
faza, faza objave, je period kada par sumnja da li je zena trudna i trenutak kada dode do potvrde
trudnoc¢e. Ova faza, kao i druge dvije, varira u svojoj duzini od nekoliko sati do nekoliko
sedmica. Period od pocetka sumnje do potvrdivanja trudnoce je ta pocetna faza. Nju mogu
karakterisati period velike radosti i uzbudenja, ako je Zeljena trudnoca ili pak bol i Sok ukoliko
ona nije bila planirana. Sljedeca faza koja dolazi nakon saznanja o trudnoc¢i jeste faza odlaganja.
To je period kada, tokom privikavanja na stvarnost trudno¢e, mnogi muskarci stave “na pauzu”
svjesno razmiSljanje 0 djetetu i trudno¢i. Ve¢ina muskaraca prode ovo u nekom trenutku tokom
prve faze trudnoc¢e. Duzina trajanja ove faze zavisi od muskarca, pa moze potrajati nekoliko dana
do nekoliko mjeseci. Obi¢no buduéi ocevi ostanu u ovoj fazi odlaganja od 12. do 25. sedmice
trudnoce. Najcesce se duzina ove faze, kao i emocionalna distanciranost muskaraca od trudnoce,
povezuje s njihovom mogucénosti da uopée percipiraju trudno¢u. Onog trenutka kada vizuelno
uocavaju trudnocu, ona postaje sve realnija za njih, pa se i njihov na¢in razmisljanja mijenja.
Tada pocinje treca faza koja se zove fokus faza. Ova faza pocinje od 25. do. 30. sedmice
trudnoce i zavrSava se kada dode do porodaja. Tokom ovog perioda, muskarci su sve vise svjesni
trudnoce, ukljuéeniji su, njihovo interesovanje se povecava, nastoje se zamisliti o¢evima kroz
preispitivanje vlastitiog identiteta. Jednom kada muskarac napravi ovu tranziciju po¢inju mnogo

vise Citati I slusati 0 djeci, odgoju, brizi i vaznim stvarima za dijete. Mnogo vise razmisljaju 0

tome sta trudnoca znaci za njih, te postaju mnogo osjetljiviji i blizi partnerici. Muskarci
izvjeStavaju da se, tokom ove faze, vise osjecaju o€inski, da vise promisljaju 0 tome kako su oni
odgajani i stvaraju mentalnu sliku sebe i djeteta. Priprema muskarca tokom ove faze povezuje se

kasnije sa kvalitetom roditeljske uloge, kao i sa konstruktivnim roditeljstvom (May, 1981).

Stepen interesovanja za trudnoc¢u kod oceva u korelaciji je sa duzinom vremena koju oni
posvete djetetu u prvih 6 mjeseci Zivota. Nadalje istrazivanja pokazuju da je stepen zadovoljstva
muskarca U toku trudnoée povezan da stepenom uzivanja u djetetu i kod majke. Specifi¢na
situacija koja se moze desiti kod muskaraca tokom trudnoce je “kuvad-sindrom”. Ovaj sindrom
zahvata 10 do 15% muskaraca, buducih o¢eva. On se odnosi na to da muz Zene, koja se porada,
prati zenin porodaj nizom radnji, koje imitiraju patnju zene koja se porada. Takvim ponasanjem
muskarac skre¢e paznju na sebe, te tako trazi odredene privilegije koje mu pripadaju kao muzu
porodilje i ocu djeteta. Muskarci se, tokom zenine trudnode, zale na niz simptoma kao sto su
gubitak apetita, mu¢nina, pojacana glavobolja, poremec¢aj sna, napetost i razdrazljivost, no ti
simptomi nestaju odmah poslije porodaja. Sve je veéi broj muskaraca koji prisustvuju porodaju u
bolnicama, pa tako mnoge zemlje u svijetu dozvoljavaju da ocevi budu uz parternice tokom tog
perioda. Mnogi smatraju da porodaj nije stvar zene i ljekara, ve¢ da je to porodi¢ni dogadaj, te da

se oca ne treba iskljuéivati u tim prvim satima, kao ni u prvim danima djetetovog zivota.

Analizom toka dogadaja kojima su prisustvovali ocevi, utvrdeno je da je porodaj u
prosjeku krace trajao, da je upotrebljena manja koli¢ina lijekova protiv bolova, kao i da parovi
izvjeStavaju 0 vec¢em stepenu zadovoljstva dogadajem. Takvi parovi, gdje je i otac bio prisutan
tokom porodaja govore 0 dozivljaju zajedniStva i 0 utisku da su snaznije emocionalni vezani
poslije “zajedni¢kog” porodaja. Muskarac koji je viSe ukljuéen u trudnoc¢u, bude prisutan tokom
porodaja, mnogo lakse prihvata svoju ulogu oca. Korist od ovog ima i majka, kao i dijete, koje
ranije dolazi u blizi i intenzivniji kontakt s ocem (Kapor-Stanulovi¢, 1985). Kako je sve veca
praksa da oc¢evi budu prisutni u porodajnim salama, u posljednjih 20 do 30 godina u nekim
zemljama je dozvoljen izravan kontakt odmah nakon rodenja djeteta. Muskarcima ovaj izravni
kontakt omogucava lak$e stvaranje odnosa ve¢ u prva 3 dana djetetovog zivota (Peki¢, 2016).
Kako se ta praksa povecavala i postajala norma, radeno je viSe istrazivanja 0 vaznosti prvog
kontakta “koza na kozu” izmedu oca i djeteta. Od ranije se znala vaznost prvog kontakta sa

majkom, no iz novijih istrazivanja izvedena su vazna saznanja o tome kako kontakt “koza na

kozu” djeluje na dijete i kada je otac u pitanju. Rezultati pokazuju da ukoliko je dijete imalo
kontakt “koza na kozu” sa ocem u prvih 60 minuta zivota, onda ono ima tendeciju da se lakse
umiri, manje place i lakse se uspava. Ovi nalazi poredeni su sa djecom koja su bila stavljena u
inkubatore ili nisu imala kontakt s ocem, te je njima trebalo znatno vise vremena da se umire,
duze su plakali i teze su se uspavljivali. Zakljucak, koji su izveli autori tog rada, jeste da otac,
pored majke, moze pruziti djetetu ve¢ u prvim minutama i satima zivota znacajnu utjehu i brigu

koja mu je neophodna (Erlandsson i sur., 2007).

Novi ocevi, kao i majke, kada se po prvi put upoznaju sa svojim novorodencetom,
odli¢an su izvor toplote i zastite. Pored toga, briznost i njeznost koju ocevi pruzaju svom djetetu
odmah po rodenju, jo§ jedan su dokaz da i majke i ocevi sli¢éno dozivljavaju promjene u nivou
hormona. U periodu oko porodaja i rodenja djeteta, kod oceva dolazi do povecanog lucenja
prolaktina i kortizola, a smanjuje se nivo lucenje testosterona i estradiola. Osim toga i muskarci
nakon rodenja djeteta dozivljavaju postporodajne promjene raspoloZenja, te ove promjene i

posljedice mogu se okarkateristati kao bioloske (Lamb i Lewis, 2010).

Istrazivanja pokazuju da rodenje djeteta ima znacajan utjecaj na ocev emocionalni
dozivljaj, te da su muskarci, kratko nakon porodaja, jednako opcinjeni svojim djetetom kao i
majke. Oni mogu pokazati niz razli¢itih ekstremnih emocionalnih reakcija poput ljutnje, bijesa ili
tuge, te se muskarci, nakon porodaja, najvise povezuju s osjeCajem neravnoteze. Mnogi ocevi
izvjeStavaju da se osjecaju ¢udno, distancirano ili isklju¢eno zbog intenziteta veze izmedu majke
i novorodenceta, no jednako se kao i majka prilagodavaju novoj ulozi, potrebama djeteta i brinu

za dobrobit i zdravlje svog potomka (Dragonas, Thorpe, Golding, 1992).

Muskarci vrlo brzo nauce na jedinstvene osobine svog novorodenceta. Istrazivanja radena
u lzraelu i SAD-u pokazuju da ocevi mogu prepoznati svoje novorodence dodiruju¢i mu samo
dlanove iako im se blokiraju osjeti vida i mirisa. Ocevi su mogli prepoznati svoje dijete pomoc¢u

dodira, nakon samo 60 minuta od rodenja djeteta (Lamb i Lewis, 2010).

4. RAZLIKE U ODNOSU MAJKA-DIJETE | OTAC-DIJETE

Majke i ocevi su ukljuceni u zivot djeteta na sli¢an, ali i specifican naéin. Oni se
nadopunjuju u svojim roditeljskim ulogama unutar porodi¢nog sistema. Istrazivanja pokazuju da
se odnos majka-dijete karakterizira kao poucan i brizan odnos, te se toplota majke i njena
osjetljivost na djetetove potrebe povezuju sa pozitivnim ishodima djetetovog odrastanja. No
odnos otac-dijete gleda se nesto drugacije, te njihov odnos najcesc¢e ukljucuje igru i razigranost.
Nacin i vrsta interakcije ovise 0 djetetovom spolu, dobi, kao i 0 porodi¢noj dinamici (Newland i
sur., 2013).

Ocevi su bioloski i socijalno razli¢iti od majki Sto se moze vidjeti i kroz njihovo
roditeljstvo. Oni imaju imaju drugaciji stil komunikacije i interakcije s djecom. Oko 8. sedmice
starosti, novorodence moze prepoznati razliku izmedu majke i oca tokom interakcije. Za majke
je tipi¢an tzv. maj¢in govor, kojim se obracaju djeci na nacin slican onom kojim dijete govori,
tako da pojednostavljuju svoje rije¢i ili tepaju. S druge strane, o¢evi su manje skloni modificirati
svoj jezik za vrijeme interakcije, te se djetetu obracaju svojim normalnim nac¢inom govora, ¢esce
koriste imperativ i izjavne recenice, kao i govor Kkoji privla¢i paznju. Nac¢in komunikacije koju
majka koristi olaksava neposrednu interakciju, dok ocevi poticu dijete na razvoj komunikacijskih
vjestina, jer njihov na¢in komuniciranja s djetetom predstavlja izazov. Takvim pristupom djetetu
je omoguéeno da prosiri svoj vokabular i verbalne vjestine (Tamis-LeMonda i sur. 2004).
Ukoliko uloge roditelja u zivotu djeteta uporedujemo u odnosu na dob djeteta, majka ima
snazniju ulogu u prvom tromjese¢u djetetovog zivota. Samim tim i interakcija roditelja sa

djetetom u tom periodu je razli¢ita.

Kada govorimo o dobi novorodenceta, ocevi znatno vise stimulisu djecu fizi¢ki i upustaju
se u nepredvidive igre s djecom. No zato su oevi manje spremni pruzati primarnu njegu djeci u
tom periodu. Briga za hranjenje, presvlacenje i nosanje djeteta je prepustena majci. U samom
pocetku majke vise nosaju djecu u svrhu primarne njege i brige, dok oc¢evi vise nosaju djecu
tokom igre ili kada je dijete uplakano. Veliki broj istrazivanja pokazuje da razlike koje i postoje
izmedu majki i oCeva nisu znacajne niti statisticki velike (Lamb i Lewis, 2010). No ipak ima
istrazivanja koja tvrde da majke znatno vise vremena provode s djetetom na razli¢ite nacine, te
da se, osim direktne brige za dijete, majke bave cak i vise indirektnom brigom poput planiranja

aktivnosti vezanih za dijete. Kada se uporede aktivnosti i vrijeme koje ocevi provode s djecom i

majki s djecom, zakljucuje se ne samo da su majke vise posvecene, nego da rade vise fizickog
posla, provode vise vremena u igri s djetetom i mnogo vise brinu za dijete od oc¢eva. Ovakvi su

podaci ¢ak i u situacijama kada je majka zaposlena puno radno vrijeme (Craig, 2006).

Podaci koje vidimo u Tabeli 1. predstavljaju samoiskaze roditelja koji su se brinuli za
djecu u dobi od 6 do 21 mjeseca. Pomocu roditeljskog dnevnika, kojeg su majke i ocevi
ispunjavali svakodnevno, dobijamo detaljniji uvid u dnevne aktivnosti roditelja. Lamb i Lewis
(2010) isticu da postoji razlika, a pripisuju je razlicitim faktorima kao $to su radno vrijeme,
slobodno vrijeme, udaljenost radnog mjesta, aktivnosti pored posla, porodiljsko odsustvo itd.

Tabela 1. Prosjek vremena provedenog u brizi za dijete tokom jednog dana (prema Lamb i
Lewis, 2010)

Majke Ocevi

Hranjenje 85 min 15 min
Cis¢enje 55 min 9 min
Igranje 140 min 72 min

Prva istrazivanja 0 interakciji majki i oceva sa djecom pokazuju da su ocevi onaj dio
dijade koji je zaduzen za igru s djetetom, te da se interakcija otac-dijete najvise zasniva na igri.
Takvim stavom se sve vise poticao stereotip i jednodimenzionalnost oc¢eve uloge. Promjenom
muskar¢eve uloge u porodici kroz historiju, promijenila se i jednodimenzionalnost uloge oca.
Kasnija istrazivanja pokazuju da se majke jednako ili, pak, vise od oceva igraju s djecom u toku
dana. No vrsta igre otac-dijete ¢ini da ta igra djeluje izrazenija i razigranija u odnosu na druge
igre . Oceva razigranost i relativna novost svom djetetu ¢ini oca vise vidljivim. Osim toga,
istrazivanja pokazuju da majke i ocevi jednako poti¢u djecu tokom igre na istrazivanje, jednako

su verbalno aktivni i jednako osjetljivi na potrebe djece (Lamb, 2010).

Oceva igra s djecom je u vecoj mjeri interaktivna: oni bacaju djecu u zrak, skakiljaju ih,
igraju s njima razli¢ite sportove i sl. Nacin igre je vise nepredvidiv, vise fizi¢ki i stimuliraju¢i za
dijete, nego sto je to nacin na koji se igraju majke. Ocevi su glasniji tokom igre, dok su majke
tiSe. OcCevi potiCu kompetitivnost, a majke poticu pravednost u odnosima. Ocevi poticu

nezavisnost, dok majke poticu osjec¢aj zasticenosti (Wilson i Prior, 2011). Igra oc¢eva Sa sinovima

je koncipirana tako da u vecoj mjeri potice vizuelno i lokomotorno istrazivanje, kao i finu
motoriku, dok su oceve interakcije s kéerkama karakterizirane verbalnim igrama i razli¢itim
konverzacijama. No bez obzira na spol djeteta, ocevi doprinose razvoju vjestina kako bi djeca

bila sto bolja u meduljudskim odnosima (Lamb i Tamis-Lemonda, 2004).

Ocevi pomazu kcéerkama i sinovima nauciti ravnotezu izmedu poslusnosti i agresije.
Djeca treba da imaju majé¢inu mekocu, jednako kao i ocevu grubost. Oba roditelja nude sigurnost
I potporu na svoj nacin, dajuci djetetu ljubav i paznju. Oc¢evi, ces¢e nego majke, imaju tendenciju
postivati i provoditi pravila sistemati¢no i bez kompromisa, $to uci djecu objektivnosti i ukazuje
djeci koje su posljedice dobrog i loseg ponasanja. Majke su sklonije oprastati ili previdjeti
neposluh i pokazivati suosjecanje, a takvo ponasanje nudi djeci osje¢aj nade. Ocevi, vise nego
majke, djecu uce rjesavanju problema i traZenju rjeSenja. Dopustaju djeci da dodu do vlastitih

zakljucaka, bez obzira na vrijeme koje im je za to potrebno (Lamb i Tamis-Lemonda, 2004).

Vremenom kako djeca odrastaju, igra oceva s djecom se mijenja i postaje manje izrazena,
pa se tako smanjuje razlika izmedu ocevog i majéinog stila igre s djecom. Vrsta igre se mijenja,
kao i uloga roditelja. Shodno tome, majke se mnogo vise upustaju u igre pretvaranja s djecom,

dok ocevi vise verbalno stimulisu djecu (Lamb i Lewis, 2010).

Ono sto se takoder poredi izmedu majki i oCeva kada je interakcija s djecom u pitanju,
jeste njihova uloga roditelja kao uzora, a posebno istospolnih uzora (Lamb, 2010). Otac je za
djecake posebno vazan kao model za identifikaciju s vlastitim spolom, a za djevojcice kao
referentna tacka za razumijevanje suprotnog spola (Lamb i Tamis-Lemonda, 2004). Nacin i
koli¢ina interakcije otac-dijete, majka-dijete, utjeCe na mnoga polja djetetovog razvoja poput
socijalnog, emocionalnog, kognitivnog, verbalnog itd. Ovaj utjecaj se proteze od novorodenceta
do tinejdzerskih godina (Newland i sur., 2013). Utjecaj oca tokom skolske dobi pozitivno djeluje
na razvoj djetetovog samopouzdanja. Ohrabrujuéi djecu u novim izazovima, ocevi pomazu, ne
samo u ovladavanju novih vjestina, nego i u spoznavanju vlastitih gresaka i preuzimanju

odgovornosti (Tamis LeMonda i sur. 2004).

Jedna od razlika izmedu majke i oceva jeste ukljucenost u domacinstvo i brigu o djetetu.
Pregledom rezultata istrazivanja moZemo uoCiti da majéina konstantna ukljucenost ne
podrazumijeva samo posvecenost djetetu, nego visestruke obaveze koje spadaju pod brigu za

dijete. Majke preuzimaju znatno vise fizi¢kih poslova u kuci, imaju manje slobodnog vremena i

mnogo vise vremena provedenog nasamo s djetetom (Craig, 2006). Unato¢ teznjama za
ravnopravnos$éu i jednakim ulogama u odgoju, istrazivanja pokazuju nesto drugo. Dinamika
unutar porodice znacajno se mijenja ukoliko je i majka zaposlena, samim tim mijenja se i
interakcija sa djecom. U obiteljima gdje je majka zaposlena puno radno vrijeme, ona stimuliSu
djecu tokom interakcije u znatno vecoj mjeri, nego sto to rade nezaposlene majke. Takoder
zaposlene majke su znacajno aktivnije od oceva. Nadalje, istrazivanja pokazuju da se muzevi
nezaposlenih Zena, znaCajno vise igraju sa djecom nego S§to to majke cine, no taj obrazac

ponasanja je drugaciji u onim obiteljima gdje i majka i otac rade (Lamb i Lewis, 2010).

Osim zaposlenja roditelja i dobi djeteta, o¢eva ukljuenost znatno moze varirati od
majc¢inog ponasanja. Tako, mozemo razlikovati ponasanje majki u ,,tradicionalnim* porodicama i
majke koje imaju ,,savremene muzeve“. U tradicionalnim porodicama, gdje muskarac/otac ima
svoju tradicionalnu ulogu isklju¢ivo kao hranitelj porodice, majke se drugacije ponasaju.
Ukoliko majka prekida ili ,upada“ u interakciju otac-dijete i oc¢evi ¢e biti manje ukljuceni u
brigu o djetetu. No ukoliko je u pitanju savremena porodica i majka, kraj sebe ima savremenog
muskarca, tada majke manje prekidaju njihovu interakciju i omogucavaju o¢evima da vode brigu
0 svojoj djeci i stvore mnogo snazniju povezanost. U tradicionalnim porodicama oceva uloga je
drugacija i od samog muskarca se ne ocekuje igranje, nosanje ili pak mazenje djece. Ovo je u
potpunoj suprotnosti od savremenih muskaraca, od kojih se o¢ekuje da budu jednako ukljuceni u
brigu o djetetu. IstraZivanja pokazuju da Sto je viSe naglasena razlika u muskim i Zenskim
ulogama u porodici, to je izrazenija i razlika u ponasanju o¢eva i majki. No ukoliko je ta razlika
izmedu muske i zenske uloge u obitelji manja, uloge roditelja (majki i oceva) postaje sve sli¢nija

i o¢ekuje se da preuzimaju jednake odgovornosti (Lamb i Lewis, 2010).

4.1. Razvoj privrZenosti

PrivrZenost je odnos, koji se stvara izmedu skrbnika/roditelja i djeteta. Naime, taj odnos
pruza djetetu osjecaj da je voljeno, sigurno i tako dijete razvija osjecaj samopoStovanja i
samoregulacije (Sostarko, 2016). Za razvoj emocionalne veze potrebna je interakcija s figurom
privrzenosti, odnosno interakcija izmedu roditelja i djeteta, te tako dijete stje¢e emocionalnu

povezanost koja je osnova za razvoj kasnijih emocionalnih veza u zivotu osobe (Buljan Flander,

2001). Pruzajuci djetetu, u dovoljnoj mjeri, fizicki kontakt, njeznost i ljubav majka, otac ili bitna
roditeljska figura razvija emocionalnu bliskost. Privrzenost je poseban tip socio-emocionalne
veze izmedu dojenceta i skrbnika, najées¢e majke, pri ¢emu je presudna kvaliteta brige o djetetu.
Za razvoj djeteta je vazno postojanje jedne iste, stabilne, smirene i osjetljive osobe, koja ¢e mocéi
odgovoriti na njegove potrebe (Sostarko, 2016). Faktor koji je najvise povezan s djetetovom
privrzenoséu je roditeljska osjetljivost. Roditeljska osjetljivost ukazuje na ravnotezu izmedu
osiguravanja autonomije prilikom istrazivanja kao i umirivanja djeteta kada je uznemireno
(Cosi¢, 2017).

Proces privrzenosti nastaje kratko nakon rodenja i nastavlja se kroz djetinjstvo, a njegovi
prvi znaci mogu se uociti u dobi od Sest mjeseci (Berk, 2015). Postoje tri osnovna tipa
privrzenosti izmedu djeteta i skrbnika: sigurna privrzenost, izbjegavajuca privrzenost i anksiozna
privrzenost (Sostarko, 2016). Buduéi da postoji pozitivna povezanost izmedu sigurne
privrzenosti roditeljima u djetinjstvu i normalnog funkcioniranja u kasnijim fazama Zzivota,
klju¢no je navesti koji faktori mogu doprinijeti postojanju individualnih razlika u privrzenosti.
Karakteristike roditelja, djeteta i porodice u cjelini istiCu se kao tri najvaznija faktora koji
determiniraju razvoj sigurne privrzenosti (Cosi¢, 2017). Ova vrsta privrzenosti isti¢e se kao jedan
od najvaznijih faktora za zdrav razvoj djeteta, stoga ¢emo najvise govoriti o doprinosima i

razvoju sigurne privrzenosti, dok druge dvije vrste privrZzenosti neCemo U ovom radu opisivati.

Bowlby je jedan od prvih autora koji je istrazivao privrzenost izmedu djeteta i skrbnika,
te uveo ovaj pojam u literaturu. Bowlby-eva teorija privrzenosti nije samo znac¢ajna U odnosu
majka-dijete, jer je i otac taj koji odgovara na djetetove svakodnevne potrebe (hrana, sigurnost,
zastita), te tako dijete uporedo razvija primarnu privrzenost prema ocu (Cudina-Obradovi¢ i
Obradovi¢, 2006). Kako se muskarci gotovo u jednakoj mjeri ukljucuju u brigu o djeci moze se
pretpostaviti da je posljedica toga i privrZzenost djeteta ocu. Privrzenost dojenéeta ne generalizira
se na sve odnose unutar obitelji: dijete moze biti sigurno privrzeno za oba roditelja, sigurno
privrzeno jednom, a nesigurno drugom ili oboma nesigurno privrzeno (izbjegavajucée il
anksiozno privrzeno). Dakle, privrZzenost djeteta nije karakteristi¢na za dijete, ve¢ za odnos Koji

to dijete ima s pojedinim osobama (Cosié, 2017).

Bowlby takoder navodi u literaturi da je za razvoj sigurne privrzenosti vazna kvaliteta

njege u najranijim fazama razvoja nakon rodenja djeteta. Smatra se da je brzo, dosljedno i

prikladno reagiranje na znakove djeteta, zajedno s interakcijskom uskladenoscu, snazan prediktor
sigurne privrzenosti. Stavovi o¢eva 0 vaznosti njihove oc¢inske uloge mogu znacajno oblikovati
njihovu buduc¢u ukljucenost u roditeljstvo. Pokazano je da postoji povezanost izmedu ocevih
stavova 1 vidljive ukljucenosti oca u roditeljske aktivnosti. Kvaliteta bra¢nog odnosa i
zadovoljstvo brakom dodatno utje¢u na kvalitetu privrzenosti djeteta roditeljima, a oceva
ukljucenost u roditeljstvo je pod ve¢im utjecajem kvalitete bratnog odnosa nego majcina. Uz
individualne karakteristike i porodi¢ni kontekst, neophodno je uzeti u obzir i Sire kulturoloske
norme koje mogu utjecati na ponasanje roditelja. Kros-kulturalna istrazivanja su pokazala da su
uloge, ponasanja i roditeljski stilovi ponajvise odredeni porodi¢nim kulturalnim kontekstom
(Cosi¢, 2017).

Sigurna i topla veza, kao i odnos pun potpore, omoguéit ¢e ocu da pozitivno utje¢e na
razvoj svog djeteta (Sostarko, 2016). Rezultati istrazivanja djece, ¢iji su roditelji bili intenzivno
uklju¢eni u njihov 0dgoj, upucuju na povecane kognitivne i socijalne sposobnosti djece,
izrazeniju empatiju, smanjenu sklonost stereotipnom razmisljanju 0 spolovima, te bolju
emocionalnu samokontrolu (Lamb i Tamis-Lemonda, 2004). Djeca, koja imaju sigurnu
privrzenost sa oba roditelja, ¢eS¢e stupaju u interakciju sa strancima ve¢ u ranim fazama zivota.
Svedski istrazivaéi su to potvrdili svojim radovima, te dodali da su dojencad, koja imaju sigurnu
privrzenost sa ocem, druStvenija i otvorenija prema strancima (Lamb i Lewis, 2010). Osim toga,
o¢evo sudjelovanje u djetetovom odgoju pozitivno utjece na funkcioniranje porodice tako Sto
majci omogucava vise slobodnog vremena za vlastite potrebe, pa tako ona postaje sretnija i
zadovoljnija (Lamb i Tamis-Lemonda, 2004). Otac, u emocionalnom zivotu djeteta, je
predstavnik vanjskog svijeta. To znaci da zahtjevi koje otac postavlja pred dijete trebaju biti
priprema za zahtjeve koje ¢e pred dijete u buducnosti postavljati drugi autoriteti - odgajatelji,
ucitelji, profesori. Djeca imaju potrebu za granicama, a odredeni dio tih granica treba postavljati
otac. Stoga vidimo koliko je vazno stvaranje sigurne emocionalne privrzenosti i sa ocem, te

vaznost uloge oca u zivotu djeteta (Petani, 2010).

Paquette (2004) prosiruje teoriju privrzenosti iznose¢i NOVU teoriju privrzenosti OCU —
teoriju odnosa aktivacije (eng. activation relationship theory). Ova teorija se fokusira primarno
na dvije dimenzije o¢evog odgoja kako bi objasnila veza izmedu oca i djeteta, a te dimenzije su

stimulacija i disciplina. Prema ovoj teoriji, ocevi potpomazu razvoj djetetovog osjecaja

sigurnosti i samopouzdanja kroz ohrabrivanje djeteta da se otvori vanjskom svijetu (stimulacija)
dok jasno odreduju granice (disciplina). Pobolj$sanje komunikacije, pove¢ana mobilnost djeteta,
koja omogucuje igru i samostalnije istrazivanje okolnog svijeta, moguéa su objasnjenja za vecée
uklju¢ivanje oceva tokom ranog perioda razvoja. Ocevi kroz svoju specifi¢nu interakciju s
djecom u igri pospjesuju razvoj djetetove emocionalne regulacije u emocionalno nabijenim
situacijama i ucenja strategija nosenja sa stresom, a sve to u sigurnom okruzenju u kojem otac
sluzi kao podrska. Istrazivanjem odnosa i privrZzenosti moglo se zakljuciti da djeca koja su
sigurno privrzena ocu koriste uspjesnije strategije rjeSavanja problemskih zadataka, nego sto to
rade nesigurno privrzena djeca. Pored toga Sto Su uspjesnija U rjeSavanju problema od nesigurno
privrzene djece, takoder Su znatizeljnija i U vecoj se mjeri ukljucuju u istrazivacka ponasanja

(Cosi¢, 2017).

5. KULTUROLOSKE RAZLIKE U ODNOSU OTAC-DIJETE

Definicija dobrog o¢instva I o¢ekivanja vezana za koli¢inu o¢eve ukljucenosti u djetetov
razvoj razlikuju se od kulture do kulture. Ono sto je klju¢no jeste djetetov dozivljaj oceve
ukljucenosti, te kakav stav dijete ima prema tom odnosu. Veliki broj kros-kulturalnih istrazivanja
pokazala je da su roditeljska toplina i prihvatanje neophodni, te da predstavljaju znacajan faktor
u razvoju odnosa roditelj-dijete, bez obzira na spol ili kulturu iz koje porodica potjece. Unutar
kultura razli¢ito se definira Sta znac¢i uspjeSan otac, kao Sto se i razli¢ito pristupa zadacima i
obavezama muskarca u porodici zavisno od podrucja i kulture (Townsend, 2002). Na prirodu i
dinamiku oc¢evih uloga u razvoju i odgoju djeteta veliki utjecaj ima sam poloZaj muskarca i zene
u odredenom drustvu (Peki¢, 2016).

U veéini kultura, kada se govori 0 ocevima, najvazniji faktor predstavlja njihova
mogucnost finansijske podrske porodici. Faktor koji je zajednicki veéini oceva bez obzira na
kulturu, dob i drustveni polozaj jeste da mnogo vremena provode radec¢i. Neki o¢evi, zavisno od
posla i polozaja, rade i do 15 sati dnevno. Veliki broj oceva radi fizicki naporne i zahtjevne
poslove. Ovi faktori znacajno doprinose, a u isto vrijeme otezavaju porodici i njenom

funkcionisanju. Ocevi danas izjavljuju kako zele vise vremena provoditi sa svojom djecom i biti

prisniji s njima, nego s$to su to bili njihovi ocevi, ali istovremeno se osjecaju otjerano od kuce da

rade duze nego Sto oni zele biti odsutni (Townsend, 2002).

Kulturoloske razlike postoje kada su u pitanju ocevi, njihova uklju¢enost, kao i
motivacija za bavljenje djecom. Unutar kultura, razlikuje se oceva ukljucenost zavisno od
stepena obrazovanja muskarca, kao i od njegovog socio-ekonomskog polozaja. Muskarci, za
razliku od Zena, imaju manje kulturoloske pripreme za novu ulogu koja se pred njih postavlja.
Medicinske i kulturoloske norme i ocekivanja prilicno iskljucuju oceve iz aktivnog uceséa u
trudno¢i, a takav pristup se odrazava i na kasniji zivot djeteta. Dok majke imaju dosta podrske iz
okoline, od svojih majki, sestara, tetki itd., muskarci su najeS¢e prepusSteni Sami sebi.
Kulturoloske razlike postoje i kad se govori 0 ocevom prisustvu u porodajnoj sali. Pa tako, u
nekim zemljama poput Britanije i SAD-a, oc¢ekivano je i normalno da muskarac bude prisutan, te
da aktivno podrzi zenu tokom poroda, dok se to ne praktikuje u nekim drugim zemljama.
Zavisno od kulture i politike zemlje, prisustvo muskarca prilikom poroda smatra se apsurdnim,
suvisnim, te je malom broju muskaraca uopée dozvoljen ulazak u porodajnu salu. Kada
govorimo o kulturoloskim razlikama vazno je gledati kontekst u koje se to drustvo nalazi, kao i
kako neke kulture gledaju na osnovne Zzivotne koncepte. Osnovnim konceptima smatraju se
definicija nuklearne porodice, koji ¢lanovi ¢ine tu zajednicu, ko se smatra Sirom porodicom i
kakva je njihova uloga u zZivotu pojedinca, te kakvu podrsku majka i otac imaju od svoje okoline.
Mnoge kulture se razlikuju upravu u ovom, dok u nekim kulturama za djecu brine ¢itav niz ljudi
i Sira porodica, u drugim kulturama odgoj djece smatra se da je obaveza samo majke i oca
(Dragonas, Thorpe, Golding, 1992).

Mnogo faktora ¢ini razliku u ponaSanju oceva, ne samo kulturoloski faktori, ve¢ i
veli¢ina zemlje i njena razvijenost, kao i svijest pojedinih drzava o0 vaznosti o¢eve uloge. Neke
zemlje u Sjevernoj Americi i Europi ulazu mnogo truda u razvoj svijesti muskaraca, te im se uz
to omogucuje da kvalitetnije, bolje i vise vremena provode sa djecom. Za to vrijeme
nerazvijenije i manje zemlje daju manji znac¢aj o¢evoj ukljucenosti, te su za odgoj i brigu o djeci

zaduzene majke i drugi bliski ¢lanovi porodice (Hofferth i sur., 2002).

Poredeci kulture mozemo izvuci tri kljuéna zapazanja. Prvo je da je uloga oceva vazna u
svim zivotnim dobima djeteta, a ne samo u doba ranog djetinjstva. Drugo je da ocevi nisu jedini

muskarci ukljuceni u zivot djetata, te zavisno od kulture do kulture nekada su vise prisutni drugi

¢lanovi porodice nego sam otac. Treca je da razlic¢ite kulture imaju razli¢ite norme o tome Ssta
muskarac treba da radi i kako se treba ponasati u razlicitim razvojnim fazama djeteta (Townsend,
2002).

U nastavku detaljnije ¢emo se baviti razli¢itim kulturama i njihovim pristupima o¢instvu.
Pored toga ¢emo se osvrnuti na to koliko se zemlje, kulture i rase razlikuju u videnju oceve
uloge, te koliko su ocevi razli¢itih kultura ukljuceni u zivot svoje djece. Svijest 0 vaznosti
oc¢instva U nekim zemljama se probudila prije no u drugima i usljed toga ¢emo se osvrnuti i na
drustvene kontekste koji su vezani za te promjene. Da bi smo shvatili o¢instvo i njegov doprinos,
trebamo imati jasnu sliku i ideju o tome kako se ocinstvo razvijalo u pojednim zemljama, te

kakav je polozaj muskarac imao.

5.1. Oc¢evi u Africi

Afrika je jedan od najvecéih kontinenata i sacinjena je od 53 drzave. One se ne razlikuju
samo u svojim geografskim obiljezjima, ve¢ i u svojim kulturoloSkim, jezickim i etnickim
komponentama. Ovaj kontitent sastoji se od 3 velike civilizacije, a svaka za sebe ima posebno
glediste na porodicu, odgoj, roditeljske uloge, o¢instvo itd. Pomenute civilizacije su autohtoni
Afrikanci, Arapi i kr$¢ani. Autohtone africke kulture smatraju da je brak odnos koji sluzi za
legitimno radanje djece i da brak bez djece ne moze funkcionisati. Pa tako, u Kamerunu i Keniji
naprimjer, muskarci koji nemaju bioloSke djece manje su postovani, te je pozicija muskaraca u
drustvu odredena time da li su u braku i da li imaju djecu. Plodnost za ove narode predstavlja
osnovnu vrijednost, a radanje djece se smatra prva i jedna od najsvetijin duznosti svih
stanovnika. Sukladno tome, neplodnost spada u jednu najvecih tragedija koju pojedinac
(muskarac ili Zena) moze dozivjeti. Afrikanci na potomke gledaju kao osiguranje od zaborava i
borbu protiv “potpune smrti”, pa tako imaju i izreku “kada si otac, onda si besmrtan”. U nekim
africkim zemljama uloga oca ne mora nuzno pripadati bioloSkom ocu djeteta. Bilo koji muskarac
moze preuzeti tu ulogu, pa tako djedovi, ujaci, stricevi, rodaci, starija braca, ocusi, porodi¢ni
prijatelji i drugi muskarci mogu preuzeti odgovornost i brigu za dijete. Muskarci koji prihvataju
ovu ulogu i brigu za nebiolosko dijete nazivaju se “drustveni ocevi”. Ova uloga posebno je vazna

u situacijama kada je otac djeteta nepoznat ili potpuno odsutan. Ukoliko otac nije dovoljno

prisutan ili nije podrska svojoj porodici koliko bi trebao biti, on se smatra vise ¢lanom Sire

porodice, nego sto je glava kuce i glavni autoritet (Nsamenang, 2010).

Zavisno od toga da li je u pitanju poligamska porodica, dinamika se znac¢ajno razlikuje. U
kulturama gdje je poligamija zastupljena glavnu ulogu u zivotu djeteta ima majka. Otac je samo
isprekidano prisutan u djetetovom zivotu i ne predstavlja vaznu ulogu. Djeca su geografski u
odvojenim domacinstvima 0d oca, a majka je ta koja preuzima najveci broj uloga (Nsamenang,
2010).

S modernim dobom dolazi i do promjena u ulogama muskaraca i Zena unutar porodice.
Osim toga, modernizacija drustava u Africi dovela je i do promjene u na¢inu Skolovanja djece.
Tradicionalno obrazovanje u Africi odrzavalo je djecu u stalnom kontaktu sa roditeljima. Djeca
su viSe vremena provodila u drustvu svoje porodice i uestvovala u svakodnevnim Zivotnim
aktivnostima. Tako su imali moguénost uciti kroz interakciju roditelja i razviti identitet muza/oca
ili Zene/majke. No dana$nje doba otezava u tom usvajanju identiteta, jer su roditelji primorani
jednom nogom biti u ku¢i, dok su drugom nogom van kuce, na poslu. Roditelji u Africi, kako
pokazuju istrazivanja, nemaju tendenciju ignorisanja emocionalnog i socijalnog razvoja svoje

djece, samo im pristupaju na drugaciji na¢in od roditelja u Evropi ili SAD-u (Nsamenang, 2010).

Dinamika u porodici je drugacija kada su o¢evi zbog teskog fizickog rada mnogo odsutni
od kuc¢e. Tada majke nose sav teret domacinstva i brigu za djecu, te se najvise oslanjaju na
pomo¢ svoje djece ili sire porodice kako bi svi potrebni poslovi bili zavr$eni. U zapadnoj, kao i u
isto¢noj Africi, majke se oslanjaju na pomo¢ svoje djece, pa tako djeca od najranije dobi svog
zivota dobijaju zadatke koje trebaju obaviti. Upravo zbog toga $to djecija pomo¢ i njihov
doprinos igra vaznu ulogu u porodici, afri¢ko drustvo se znacajno razlikuje od drugih drustava.
Afrika je specifi¢no podrucje, gdje se mala djeca brinu za jo§ mlade od sebe. Takvu vrstu brige,
kada se djeca brinu za drugu djecu, nazivamo “vrsnjackom brigom”. U SAD-u brigu za malu
djecu pretezno preuzimaju odrasle osobe, dok se u africkim zemljama briga djece za mladu djecu
posmatra kao proces u kojem oni razvijaju svoj “roditeljski identitet”. Kroz brigu za mlade od
sebe, djeca stvaraju i razvijaju osjecaj pripadnosti grupi, te kakvu ulogu oni imaju u zajednici,
zasto je vazan njihov doprinos i koje su njihove obaveze. Djeca uce kroz svakodnevni rad sta se
od njih o¢ekuje i koja su njihova zaduzenja. Upravo zbog ovog pristupa, gdje djeca imaju vaznu

ulogu u porodici, te je i sira porodica ukljuc¢ena u brigu o domacinstvu, djeca usvajaju sliku o

roditeljstvu koja se razlikuje od drugih dijelova svijeta. Bez obzira na to, treba ista¢i da je ocev
doprinos porodici neizostavan (Nsamenang, 2010).

Mnogi ocevi bez obzira na kulturu iz koje potjecu predstavljaju primarni izvor finansijske
podrske. Takoder su vazni svojoj djeci i domacinstvu na druge nacine, npr. kroz vrijeme koje
posvecuju svojoj djeci i zbog vjestina koje posjeduju. Ocevi mogu pruzati majkama pomo¢ |
kroz Siroka poznanstva koja imaju, pa se tako porodica moze osloniti na o¢evu $iru porodicu ili
o¢eve mnogobrojne prijatelje. Roditeljstvo se u Africi smatra drustvenim i grupnim zanimanjem
u kojem i roditelji i starija djeca aktivno ucestvuju. Jedan od razloga sto se ovakav sistem uopce
razvio jeste o¢evo dugo i Cesto odsustvo od kuce. No vazno je da uzmemo u obzir cjelokupan
zivot djeteta, te oCevu angaziranost tokom duzeg vremenskog perioda, kao i ocev doprinos u
djetetovom zivotu. Razlozi o¢eve nemogucénosti aktivnog ukljucivanja u djetetov zivot su vazni,

pa ¢ak i kljucni, a ¢esto su faktori koji se ignorisu (Nsamenang, 2010).

Ipak treba se naglasiti da se ponasanje i uklju¢enost ofeva moze znatno razlikovati od
regije do regije Afrike, kao i zavisno od civilizacije iz koje porodica potjece. Pa tako u plemenu
Aka koje je nomadsko lovacko pleme u Africi, pronadene su specifi¢ne vrste ponasanja. Ocevi iz
ovog plemena zbog svog nacina Zivota dosta vremena provode sa novorodencetom. Uslijed toga
Sto zive od lova, muskarci i zene ovog plemena imaju jednako posla u hvatanju i ¢is¢enju lovine,
pripremi i obradi mesa, te stoga i ocevi i majke jednako provode vrijeme sa svojim djetetom.
Upravo zbog takvog Zivota, o¢evi Aka plemena znatno vise poznaju svoju djecu, znaju Sta
njihova djeca vole, te pravovremeno i adekvatno reaguju na potrebe djeteta. U odnosu na druge
narode, o¢evi ovog plemena mnogo vise vremena provode u mazenju, ljubljenju i grljenju svoje
djece. Muskarci plemena Aka ne Kkoriste grube vrste igranja sa djecom, kao sto su skakanje i
bacanje. Zbog bliskosti, snazne povezanosti i odnosa punog povjerenja dijete ¢eS¢e samo inicira
komunikaciju. Ovi o¢evi poznaju svoju djecu, veoma su osjetljivi na njihove potrebe i znaju
kako citati djetetove signale kroz verbalnu i neverbalnu komunikaciju. Za razliku od oceva
plemena Aka, muskarci u Isto¢noj Africi, tanije u Kipsigis-u nemaju gotovo nikakav kontakt sa
djecom, niti su ukljuceni u brigu za dijete tokom prve 4 godine djetetovog zivota. Istrazivanja
pokazuju da oni rijetko hrane, kupaju ili oblace djecu, pa ¢ak ih rijetko nosaju van kuce. Dok su
u SAD-u 24 do 46% vremena ocevi aktivno ukljuceni u brigu za dijete, o¢evi u Kipsigis-u za to

vrijeme najcesce samo gledaju djecu ili pri¢aju sa njima (Hewllett i Macfarlan, 2010).

5.2. Afroamericki oCevi

Nekada oc¢evi mogu biti nevidljivi u svojim porodicama, a to moze biti posljedica
znatnog vremenskog odsustva iz domacinstva. Kako bi svoju porodicu izdrzavali i finansijski
osigurali, ocevi nerijetko moraju oti¢i daleko od kuc¢e kako bi pronasli posao, te je ¢esto to fizicki
naporan rad. Uslijed takvog zivota domacinstvo i odgovornost za ¢lanove porodice pripada zeni.
Muskarac biva podrska svojoj zeni samo indirektno. Ovakve situacije desavale su se, te se i dalje
dogadaju u mnogim zemljama i kulturama. Afroamericki ocevi niskog socio-ekonomskog statusa
(*SES) u urbanim zajednicama smatraju se nevidljivim ili ¢ak neodgovornim ocevima, Koji
pruzaju malo ili nimalo finansijske podrske porodici. No mnogi su razlozi zasto pripadnici ove
skupine imaju poteskoce u finasijskom smislu i zasto nisu podrska i oslonac svojoj djeci (Jarrett,
Roy, Burton, 2002).

Prvenstveno problem afroamericke populacije u SAD-u je manjak prilika za
zapoSljavanje zbog viSegodiSnjeg prisustva rasizma i diskriminacije. Pored toga mladim
Afroamerikancima, upravo zbog losih uslova Zivota i niskog SES otezano je ¢ak i sticanje
kvalitetnog obrazovanja, koje bi im u konac¢nici omoguéilo bolje zaposlenje. Obrazovanje koje
steknu nije uskladeno sa poslovima koji se nude u njihovom okruzenju. Uzimajuci u obzir da ve¢
dugo vremena, u nekim dijelovima SAD-a, Afroamerikanci zive u odvojenim naseljima i
dijelovima grada, neophodno je razumjeti njihov polozaj u drustvu i moguénost napretka. Takva
vrsta separacije od ostatka drustva mnogim mladim Afroamerikancima daje manje mogucnosti |
manje poslova, te su samim tim ograni¢eni u tome kakvu brigu i podrsku pruzaju svojoj porodici.
Veliki broj muskaraca, iz ovih naselja, prinuden je zaposlenje traziti daleko od kuce, a nerijetko
se susrec¢u i diskriminacijom pri zaposljanju, ali i na samom poslu. Upravo zbog stereotipa Kkoji
ljudi imaju za afroameri¢ku populaciju u SAD-u, ove porodice imaju mnogo veéi problem
opstati i izdrzavati se. Ukoliko se i zaposle, najcesc¢e dobiju posao Kkoji je nisko placen i ne
pokriva sve troskove porodice. Na taj na¢in drustvo i politika SAD-a direktno i indirektno utjece
na zivote Afroamerikanaca, na kvalitetu njihovog zivota, kao i na kvalitetu obrazovanja koju

roditelji mogu pruziti svojoj djeci.

Zbog svog teskog odrastanja i niskog SES, mladi Afroamerikanci opredjeljuju se na
poslove koji ¢e im donijeti vise novca, zbog kojeg nece morati odlaziti daleko od kuce i koji ¢e

omoguciti da se bolje brinu o svojoj porodici. Shodno tome reklo bi se da su gurnuti u nelegalne

poslove i kriminal zbog nemoguénosti dolaska do adekvatnog zaposljenja, koji bi im omogucio
ispunjenje prethodno navedenih uslova. Takoder, nelegalni poslovi poput preprodaje narkotika i
kriminala djeluju mladim Afroamerikancima kao jednostavnije rjeSenje i poslovi za bolju zaradu,
nego Sto su to druga zanimanja. Ovaj nacin Zivota ima i svoje posljedice, pa tako ¢esto bivaju
uhapseni, zatvoreni ili budu predmet prijetnji, sto u konacnici ugrozava dobrobit i njihove
porodice. Ipak, ako Zele raditi neke druge poslove, onda moraju biti spremni na to da su dugo i
mnogo odsutni od kuce kako bi svojoj porodici omogucili sve $to joj je potrebno. No to ne znaci
da se oc¢evi ne ukljucuju u zivot svoje djece. Svaki od njih ima svoj razlog za ukljucivanje u Zivot
svog djeteta, a nerijetko izjavljuju kako zbog svoje djece postaju bolji ljudi i vise se trude
(Jarrett, Roy, Burton, 2002). Istrazivanja pokazuju da su afroamericki o¢evi spremni i motivirani
promijeniti svoj nacin zivota kako bi postali bolji o¢evi. Nekada se do te mjere promijene da
izjavljuju kako su im djeca spasila Zivot. DeSava se da muskarci ostavljaju drogu, alkohol,
kriminal i nelegalne poslove kako bi bili bolji primjer svojoj djeci (Nelson, Clampet-Lundquist,
Edin, 2002).

Istrazivanjem se doslo do 3 glavna razloga zasto se afroamericki o¢evi aktivno ukljucuju
u odgoj svoj djece. Prvi razlog je sto smatraju kako bioloska veza s djetetom zahtijeva od njih da
se ukljuce. Oni izjavljuju da, ukoliko su dobili dijete, trebaju preuzeti odgovornost i posvetiti se
svom djetetu. Drugi razlog je sto neki muskarci zele biti vise prisutni i vise ukljuceni U Zivot
svog djeteta, nego Sto je to bio njihov otac. Upravo zbog vlastitog iskustva, gdje im je prisustvo
oca nedostajalo, oni se vise posvecuju i aktivno brinu za svoje potomke. Kao treéi razlog navodi
se da je briga za dijete moralna obaveza koja je iznad svih drugih. Mnogi od njih navode ovo kao
razlog svog aktivnog ukljucivanja u djetetov zivot, jer smatraju da je odnos s djetetom iznad svih
drugih odnosa. U ovoj kulturi se smatra da je dobar otac onaj koji moze prvenstveno da se brine

za sebe i da tek tada moze da priusti kvalitetan zivot djeci (Jarrett, Roy, Burton, 2002).

Mnogo faktora utjece na dinamiku ocinstva kao i na konzistentnost uklju¢ivanja u
djetetov zivot. Neki od tih faktora su da li je otac zaposlen, kakva je dinamika izmedu majke i
oca, kakve li¢ne karateristike otac posjeduje, oceva historija, te sta je utjecalo na razvoj oceve
zrelosti. Ipak, istrazivanja pokazuju da se afroamericki o¢evi posveéuju svojoj djeci bez obzira
na ove faktore i svoj trenutni status u zivotu. Oni se aktivno ukljucuju kroz tradicionalne nacine

poput igre s djetetom, discipliniranja ponasanja ili tako sto bivaju model ponasanja svojoj djeci.

No postoje i netradicionalne aktivnosti koje koriste neki od oceva, poput brige za domacéinstvo ili
aktivno pruzanje brige za dijete. Redovno igranje s djecom ima svoju visestruku ulogu i svrhu.
Ocevi znacajno doprinose razvoju djece, ali i pospjeSuju razvoju privrzenosti izmedu oca i
djeteta. Pored toga, ocevi Cesto izjavljuju kako njima, igra s djecom, znacajno pomaze U
ublazavanju fizicke boli nakon posla. Provodenje vremena s djecom ili druge vrste podrske mogu
kompenzirati za nedostatak finansijske podrske, ali moze biti i sastavni dio zdravog i kvalitetnog
razvoja djeteta (Jarrett, Roy, Burton, 2002). Afroamericki ocevi izjavljuju ukoliko ne mogu
ispuniti svoju ulogu oca, da se osje¢aju krivima i da su nezadovoljni. Tada bivaju natjerani da se
suoce sa konfliktom svoje slike idealnog oca kakvi su zeljeli biti i onoga §to su mogli priustiti
svojoj djeci (Nelson, Clampet-Lundquist, Edin, 2002).

Istrazivanja pokazuju da afroamericki roditelji, u odnosu na druge roditelje, znatno vise
provjeravaju svoju djecu, ¢esto ih zovu ili nadgledaju, a sve u svrhu sprjecavanja djece da se
bave nelegalnim poslovima ili da budu dio loSeg drustva. Potreba za pove¢anom kontrolom za
njih je neophodna kada se uzime u obzir da veliki broj mladih Afroamerikanaca bira ne tako

legalne nacine zaradivanja novca (Jarrett, Roy, Burton, 2002).

5.3. Ocevi u Isto¢noj Aziji

Regija Isto¢ne Azije obuhvata drzave Kinu, Japan i Koreju. Osim §to su ove tri zemlje
geografski susjedi one dijele mnoge sli¢nosti, historiju, kao i mnogobrojne interakcije tokom
proteklih stoljeca. Japan i Koreja su dugi niz godina bile pod utjecajem konfucijanizam, odnosno
filozofije koja je potekla iz Kine, a imala je snazno djelovanje na sve okolne zemlje. Stoga su
Japan i Koreja bile pod utjecajem kineske kulture, religije, filozofije, nauke i jezika. No
povezanost ovih triju zemalja lezi takoder i u tome sto su Kina i Koreja bile izlozene invaziji i

kolonizaciji od strane Japana.

Dok se u drugim dijelovima svijeta, zbog raznih historijskih, kulturoloskih i poli¢kih
promjena, radilo sve viSe istrazivanja, U Isto¢noj Aziji istrazivanja su stagnirala i stavljena u
drugi plan. Istraziva¢i su dugo vremena imali problem prikupiti podatke o o¢instvu. No to se
znacajno promijenilo u proteklih 50 godina. Japan je zemlja koja znacajno prednjaci u

istrazivackim radovima u odnosu na druge dvije zemlje, te su se prvobitno istrazivala delikvetna

ponasanja djece zbog nedovoljne ukljucenosti roditelja. Sve ¢es¢im ucestvovanjem japanskih
oCeva U istrazivanjima, metodologija istih je postajala sve bolja, a rezultati istrazivanja sve
korisniji. Od 2000. godine cak i japanska vlada se oslanjala na rezultate istrazivanja, te su
donosili zakone i prilagodavali ih onome §to pokazuju istrazivanja 0 ukljucenim i prisutnim
roditeljima (Shwalb i sur., 2010).

Ocevi Isto¢ne Azije, u svojoj ulozi, nailazili su na razne prepreke i otezavajué¢e okolnosti.
Svoju ulogu radnika tesko su odvajali od ostalih uloga, jer je postojao sve veci pritisak na
radnicima da se drzava razvija, pogotovo poslije Drugog svjetskog rata. Potreba da se obnovi
drzava i drustvo iziskivala je od muskaraca dugi i naporni rad, te su zbog toga bili veoma malo
ukljuceni U porodi¢ni zivot. Muskarci su primarno bili hranitelji, a o¢inska uloga bila je u sjeni.
Muskarci U Japanu prepustali su odgoj i discipliniranje djece majkama, dok su se ocevi u Koreji
smatrali odgovornim bez obzira na manjak vremena za ulogu oca. Stoga su koreanski o¢evi imali
izrazeniji problem uskladivanja ove dvije uloge, radne i privatne. U Kini je neSto drugacija
situacija u odnosu na druge dvije zemlje, jer je ova drzava prolazila drugacije tranzicije, koje su
zahtijevale vec¢u radnu snagu. Kako je drzava prelazila iz socijalizma u kapitalizam, tako se
povecala potreba za zaposljavanjem, stoga je sve vise zena radilo. U Kini, u odnosu na druge
dvije zemlje Isto¢ne Azije, majke su radile gotovo jednako kao i ocevi, te su svoje radne i

privatne uloge morali jednako uskladivati (Shwalb i sur., 2010).

Ono sto se znacajno promijenilo u sve tri zemlje jeste izgled ,.tradicionalne porodice* u
odnosu na ranije. Promijenio se niz faktora koji ¢ine primarnu zajednicu, od same veli¢ine
porodice, uloga u njoj, do oblika. U ovim kulturama ¢esta pojava je bila proSirena porodica, koja
je bila sa¢injena od mnogo ¢lanova unutar jednog domacinstva, gdje je otac hranitelj viSeclane
porodice, majka je orijentisana na djecu, a djecu se usmjeravaju ka sto boljem obrazovanju. Od
tada do danas sve tri zemlje promijenile su izgled tradicionalne porodice, a pogotovo je to slucaj
u Kini sa zakonom ,,jedno dijete*. Promjene u nuklearnoj porodici, kao i povecan broj razvoda,
dovele su do promjene oc¢eve uloge unutar porodice. Ono $to ove tri zemlje imaju zajednicko,
jeste emocionalna podrska majkama, no jos uvijek, posebno u Japanu i Koreji, uloga hranitelja
porodice i dalje pripada muskarcu. Takav drustveni kontekst upravo zahtijeva od oceva da se
zrtvuju zarad kvalitetnog Zivota i dobrog skolovanja svoje djece. Drzava i lokalna vlast zna¢ajno

su utjecali na drustvo, percepciju oceva i oCinstva kroz zakone, politiku i javne kampanje. To je

uradeno na nacin da se promoviSe zaposljavanje majki, promovise uklju¢ivanje o¢eva U 0dgoj
djece i davanje jednakih moguénosti rada. Takoder, vlada je kroz zakone regulisala radnu
sedmicu, broj radnih sati, slobode dane i odsustva, te tako stimulisala muskarce da se vise

ukljuce u zivot svoje porodice (Shwalb i sur., 2010).

Prisutnost i odnos oceva prema porodici znacajno je drugaciji zavisno od vremena
provedenog u radu, od umora, odgoja, te tradicije neke pokrajine. Istrazivanja takoder pokazuju
vaznost Stila komunikacije i kvaliteta interakcije izmedu roditelja i djeteta, te upravo je to ono sto
pravi razliku u odnosu roditelj-dijete, a ne samo zajednicko provedeno vrijeme. Tesko moZemo
porediti oceve Isto¢ne Azije sa oCevima Zapada, jer istrazivanja U ove tri zemlje do nedavno
gotovo nisu ni postojala. No generalni zaklju¢ak koji se do sada moze izvesti, jeste manja
prisutnost i ukljucenost oceva Istocne Azije u odnosu na zemlje Zapada. Ipak, moguce je da
oCevi Isto¢ne Azije imaju vise sli¢nosti sa Zapadnim kulturama, nego S$to nekada imaju
medusobno (Shwalb i sur., 2010).

Treba naglasiti da je tesko donijeti zakljuCke kakvi su ocevi Isto¢ne Azije, jer su
dosadasnja istrazivanja zasnovana na samoiskazima oceva ili procjenama majki, te postoji veliki
nedostatak u metodologiji istrazivanja. Za sada mozemo samo govoriti 0 osnovnim sli¢nostima i
razlikama. Prva sli¢nost jeste $to su, u sve tri zemlje Isto¢ne Azije, muskarci vise usmjereni na
rad i da zbog svog dugog radnog vremena imaju manje prilike biti uklju¢eni u porodi¢ni Zivot.
No u sve tri zemlje, zbog promjene u tradicionalnim porodicama i manjeg broja ¢lanova, ocevi
imaju vise prilike biti uklju¢eni u razvoj i odgoj svoje djece. Druga sli¢nost ovih zemalja jeste
stav ,,strog otac, njezna majka“, koji se postepeno mijenja u odnosu na nekada. Taj stav sve vise
slabi, te ocevi postaju sve njezniji i pristupacniji porodici. Kada poredimo Japan, Kinu i Koreju
medusobno, moze se izvuci neformalni zakljuc¢ak koji ukazuje da su muskarci u Japanu i Koreji
znatno njezniji, blazi, te da teze ka harmoniji u porodici. Za razliku od Kine u kojoj se muskarac
olicenje muzevnosti i asertivnosti. Tre¢a i mozda najvaznija slicnost ove tri zemlje jeste u tome
Sto svi daju jednaku tezinu i vaznost Skolovanju. Sve tri kulture isticu bitnost visokog
obrazovanja i spremni su na zrtvovanje radi boljeg Skolovanja svojih potomaka. Isto¢na Azija
teziSte stavlja na obazovanje, znanje i skolu, te su tako ¢lanovi porodica aktivno usmjereni na

obrazovanje i uspjeh djece (Shwalb i sur., 2010).

6. OCEVA UKLJUCENOST | RAZVOJ DJETETA

Preuzimanje uloge oca predstavlja za muskarca jedan od najznacajnijih razvojnih
zadataka. Zato je vazno da znamo koji procesi dovode do ukljucenosti oceva, §ta je to Sto ih
motivise i Sta ¢ini dobro ocinstvo. Prvenstveno naglasimo da ocinstvo nije statican fenomen,
nego cilj koji se moze pomijerati, tako da samo neki njegovi djelovi imaju uvijek isto znaéenje.
Postoje mnogi razlozi zasto su muskarci motivirani da budu aktivno uklju¢eni u zivot svoje
djece. Kako postoje razli¢iti motivi, tako nalazimo i razli¢ite uslove zivota koji su presudni u
tome koliko ¢e otac biti ukljucen. Neki od tih uslova su bra¢ni status, kvalitet braka, o¢ev odnos
s djetotom, legitimnost o¢evog statusa, da li otac zivi sa svojim djetetom ili ne, nivo obrazovanja
koji otac posjeduje, da li je zaposlen, visina prihoda, kao i kvalitet odnosa muskarca sa vlastitim
ocem, te podrska okoline za ukljuéivanje i licne karakteristike oca. Nadalje, motivi za
uklju¢ivanje mogu biti porodi¢na struktura i dinamika, drustveni i demografski faktori, ali vazni
uslovi ukljucivanja su osobine kao i vjestine koje muskarac posjeduje za ulogu u kojoj se nalazi
(Palkovitz, 2002). Iskustvo muskarca, u porodici u kojoj je odrastao, znacajno Kkorelira sa
njegovim ocekivanjima 0 ocinstvu kao i njegovim ponasanjem. Istrazivanja pokazuju da
pozitivnija iskustva muskarca, vezana za ulogu oca u primarnoj porodici, nadalje koreliraju sa
njegovom znacajnijom uklju¢eno$c¢u. Ukljuceniji otac je izvjestavao 0 vecoj fizickoj dostupnosti
i ukljucenosti svog oca, manjoj izrazenosti negativnih iskustava vezanih za ocinstvo, a iz

primarne porodice nosi pozitivna uvjerenja o znacaju oca za razvoj djeteta (Mihi¢, 2010).

Ispitivanje korelacijskog obrasca tokom odredenog vremena pokazuje da majke utjecu na
djeciji razvoj, a da ovo zauzvrat, utje¢e na o¢evo ponasanje. Ono S§to Su istrazivaci pronasli jeste
da je porodica dinamicki sistem, te da svi njeni ¢lanovi djeluju jedni na druge, samim tim otac
razvoj i sam temperament djeteta moze oblikovati ponasanje oba roditelja. Ponasanje majke, kao
i bra¢ni 0dnos, znacajno utjeCe na ukljucivanje oceva, ali i na samo dijete. Istovremeno, oéevo
aktivno ukljucivanje moze izuzetno utjecati na ponasanje majke i stvoriti potpuno drugaciju
porodi¢nu atmosferu u odnosu na druge porodice gdje to nije slu¢aj. Svi odnosi koji se nalaze u
ovom sistemu su dvosmjerni, kompleksni i vrlo zavisni jedni od drugih. Ocevi, kao i majke, daju
svoj doprinos u djetetovom razvoju i odgoju, te njihov utjecaj moze biti vrlo snazan (Lamb i

Lewis, 2010).

Kao sto smo ranije spomenuli, muskarac doprinosi svojoj porodici na direktan i
indirektan nacin. No teoretiari koji se bave ocevom uklju¢enoséu isticu jedan vrlo vazan
segment, a to je da oc¢evo aktivno ukljucivanje u djetetov zivot ima pozitivan efekat na ishod
djetetovog razvoja samo ukoliko majka Zeli da otac bude ukljucen (Pleck, 2010). Otac doprinosi
porodici kroz finansije, kroz kulturu iz koje potjece, te kroz svoju drustvenu mreZzu i poznanstva.
Osim toga ocevi psiholoski brinu za dobrobit djece. Zajedno s majkama, ocevi ucestvuju u
organizaciji rutine djetetovog Zivota, donosenju veéih odluka vezanih za dijete, a uz to pruzaju i

emocionalnu podrsku majkama (Cabrera i sur., 2013).

Upravo zbog njene kompleksnosti, o¢evu ukljucenost je tesko definisati. No jedna od
mogucih definicija jeste da su ukljuceni oevi oni “muskarci Koji su ukljuceni u odgovorno
roditeljstvo na svakodnevnom nivou, te oni muskarci koji smatraju da su ove aktivnosti
neophodne®. Nemoguc¢nost definisanja ovog konstrukta otezalo je sprovodenje i planiranje
istraZivanja, jer se o¢eva ukljucenost U razli¢itom vremenu razli¢ito posmatrala, a nerijetko su je
sacinjavali razli¢iti segmenti. Shodno tome je otezano i poredenje istrazivanja, koja su do sada
radena, kao i donoSenje zakljuCaka. Ipak, neko rjeSenje je moralo postojati, pa su se mnoga
istrazivanja o¢eve ukljucenosti fokusirala na odnos izmedu obrasca ponasanja roditelja i ishoda
djetetovog razvoja (Palkovitz, 2002). Osnovni okvir u kojem su radena istrazivanja postavio je

nau¢nik Lamb kroz svoj ,tripartidni model o¢eve uklju¢enosti, kojeg Cine:

1. uklju¢ivanje/angaziranost (igranje, direktna komunikacija, u¢enje itd);
2. dostupnosti/pristupacnost;

3. odgovornosti (pravljenje planova i dogovora itd).

No, istrazivanja nisu uspjela sistematski objasniti u kojem stepenu svaki od navedenih
elemenata doprinosi razvoju djeteta. Ono $to je vazno uzeti u obzir, prilikom prouéavanja ishoda
razvoja djeteta, jeste i djetetov dozivljaj tog odnosa i o¢eve ukljucenosti. Istrazivanja pokazuju
da moze do¢i do konflikta izmedu tripartidnog modela i djetetovog dozivljaja, na na¢in da bi se
prema obimu i zastupljenosti svih komponenti modela oc¢ekivao pozitivan ishod razvoja, no
djecije nezadovoljstvo odnosom je ono koje prevlada i ishodi nisu uvijek kako bi o¢ekivali. Vise
ofeve ukljuCenosti i vise oCevog prisustva ne zna¢i nuzno bolji razvoj. Zapravo oceva
uklju¢enost, kako smo ranije naveli, sastoji se od niza razli¢itih kvalitativnih komponenti, koje

vrlo lako, mogu varirati i utjecati na dijete. Ukoliko komponente poput kvaliteta odnosa,

osjetljivost oca na djetetove potrebe, emocionalna klima odnosa, ponasanje u skladu s dobi i
potrebama djeteta, stepen povezanosti i bliskosti, te uzajamno zadovoljstvo, mnogo variraju i ne
Cine dijete da se osjeca sigurno, sretno i zadovoljno, ni razvoj ne mora biti kakvim ga
o¢ekujemo. Vise oceve ukljuCenosti, naravno, moze znaciti i vise zadovoljstva odnosom, vise
privrzenosti, vise dodira, osmijeha i toplote, te moze znaciti i viSe posveéenosti, zrtvovanja,
uskladivanja, kao i ulaganja u dijete. Vazan segment toga je da se vise ukljuCenosti oceva

povezuje sa veé¢im zivotnim zadovoljstvom i kod oceva i kod djece (Palkovitz, 2002).

Za dijete, aktivno prisustvo oca, moze znaciti, viSe izvora, vise raznolikosti i kontrasta,
vise sigurnosti i podsticanja, razli¢iti stilovi ponasanja, pri¢anja i odgoja, kao i nove perspektive i
prilike. Istrazivaci zakljucuju da vise ukljucenosti o¢eva pozitivno doprinosi i ocu i djetetu, te da
kroz taj odnos oni grade povjerenje, a otac ima mogucnost da potice svoje dijete i pomaze mu u
preuzimanju inicijative i razvoju li¢nosti. Kvalitet tog odnosa i o¢eva uklju¢enost povezani su s
djetetovim razvojem socijalnih vjestina, kognitivnih sposobnosti, samopouzdanja, ali i sa
istrazivaskim ponasanjem djeteta (Palkovitz, 2002). Za potrebe istrazivanja, naucnici Su
operacionalizirali o¢evu ukljucenost kroz 4 komponente, kako bi lakse i adekvatnije mogli vrsiti

ispitivanja. Te komponente su:

1. vrijeme provedeno s djetetom;

2. toplota i suosjecajnost (koja se mjerila kroz ucestalost zagrljaja, iskazivanja ljubavi
rije¢ima itd.);

3. nadgledanje i kontrola djeteta (postavljanje pravila za neku djeciju aktivnost,
nabavljanje hrane, pomo¢ pri izradi zadace, kao i diskutovanje sa djetetom o0 postoje¢im
pravilima);

4. odgovornost (do koje mijere otac obavlja razlicite zadatke poput kupanja djeteta,
hranjenja, mijenjanja pelena, discipliniranja djece, biranja aktivnosti za djecu, odvodenje

djece na aktivnosti, kupovina odjece, igranje s djetetom itd.) (Pleck, 2010)

Vazna komponenta ovog koncepta je odgovornost oc¢eva, koja se ne definiSe kroz vrijeme
provedeno s djetetom niti kroz dostupnost oca djetetu, ve¢ kroz ulogu koju otac preuzima da bi
se pobrinuo za dobrobit svog djeteta. Odgovornost oc¢eva su resursi koje otac omogucava za
dijete kako bi bilo sigurno, zbinuto i sretno. O¢evi mogu biti ukljuéeni u proces biranja dadilje,

zakazivanja termina kod doktora, odvodenja djeteta na zakazani termin itd., Sto predstavlja

indirektnom brigom za dijete, koja je jednako bitna kao i drugi segmenti. Kada se kaze da je
odgovornost proces, pod tim se zeli naglasiti da je vazno ,,uociti potrebu, a ne samo ,,ispuniti
potrebu“. Dakle vazno je da oCevi uocavaju na vrijeme potrebe svog djeteta i aktivno se

ukljucuju u planiranje i ispunjavanje istih (Pleck, 2010).

Mnoga istrazivanja su nastojala ove komponente dovesti u korelaciju i ispitati njihov
odnos. Tako su radovi analizirali da li su komponente poput: ,.dovoljno vremena provedenog
skupa®“ (angazman), ,,0sjecam da smo bliski“ (toplina), ,slusa me dok mu govorim svoje
argumente® (suosjecajnost), ,,donosi odluke koje me se ticu“ (odgovornost), medusobno
povezane. Ipak mnoge od ovih komponenti imaju malo ili nimalo korelacije, te su odvojene
jedna od druge u potpunosti. lako c¢ine jedan konstrukt one medusobno imaju razlicite uloge i
doprinose (Pleck, 2010). Takoder postoje dokazi i rezultati istrazivanja kako pozitivni ishodi
razvoja djeteta uzajamno utjecu i na o¢evo daljnje uklju¢ivanje. Ne treba se gledati na taj odnos

kao jednosmjeran, ve¢ uvijek dinami¢no dvosmjeran (Pleck, 2010).

6.1. Istrazivanja o doprinosu o¢eve ukljucenosti

Pozitivni ishodi djetetovog razvoja povezani su sa roditeljskim ponasanjem,
autoritativnim odgojnim stilom, visokim nivoom toplote, odredenim nivoom Kkontrole,
odgovornim ocinstvom, te sa uklju¢enos¢u oceva, stabilnosti braka i kooperativnosti roditelja.
Pored toga vazno je postojanje pozitivnog modela ponasanja koje dijete treba da usvoji. Visoko
ukljuceni o€evi SU veoma vazni jer svojim ponaSanjem Stvaraju porodi¢ni kontekst i atmosferu u
kojoj se oba roditelja osjecaju dobro u bratnom odnosu, te se lakse dogovaraju kako da brinu za
dijete, $to naravno ima svoje prednosti po sam ishod djetetovog razvoja. Drugim rije¢ima, oceva
ukljucenost je visoko povezana s dinamikom porodice i pozitivnom atmosferom, kao i sa
zadovoljstvom Zivotom svih njenih ¢lanova. Suprotno tome, odsustvo oca, ma o kom obliku
odsutnosti bilo rije¢, se povezuje sa nizom negativnih ishoda razvoja djeteta, pa se tako

istovremeno stvaraju vrlo izazovni uslovi za porodicu (Palkovitz, 2002).

Metodologija i istrazivanja su tokom godina zna¢ajno napredovali. Tako su u proteklom
stoljecu, longitudinalna istrazivanja sa o¢evima, koji su uéestvovali u istrazivanjima 0d pocetka

do kraja, bila gotovo nemoguca za sprovesti. Ranije je bilo otezano ispitivati utjecaj oceva iz

razloga sto su ocevi znatno vise odsustvovali i ¢esto nisu zivjeli sa svojom djecom. Ovo je u
konacnici djelovalo i na ishode istrazivanja i rezultate. Zbog ovakvih okolnosti veliki broj ranijih
istrazivanja vise Se bavio situacijama i onim maloljetnicima ¢iji ocevi nisu bili pristuni u

njihovim zivotima ili nisu bili aktivno ukljuceni (Lamb i Lewis, 2010).

Ocevo ukljuéivanje u djetetov zivot, kako istrazivanja pokazuju, utjece na razvoj tjelesnih
kompetencija, zbog vrste igre koju ocevi ¢es¢e nego majke iniciraju sa svojom djecom. Zatim
djeca aktivno uklju¢enih oceva pokazuju znaCajno bolje razvijene jezicke sposobnosti i
kognitivne kapacitete, bolji Skolski uspjeh, te povisen 1Q, upravo zbog raznolikosti osoba kojima
su izlozeni, kao i razli¢itostima koje pruzaju majka i otac (Lamb i Lewis, 2010). Istrazivanje
pokazuje da ukoliko se otac aktivno ukljucuje u prve 3 godine djetetovog zivota, djeca imaju
znatno vise razvijene kognitivne sposobnosti. Ovi rezultati i napredak su pokazani ¢ak i na

bebama od 3 mjeseca (Sethna i sur., 2017).

Istrazivanja pokazuju da oceva ukljucenost ima znacajnog utjecaja na: razvoj kognitivnih
kompetencija, odnose sa vrSnjacima, Skolski uspjeh, empatiju, samopouzdranje, samokontrolu,
cjelokupnu dobrobit, socijalne i zivotne vjestine itd. Ocevi koji su vise citali Svojoj
jednogodinji$njoj i dvogodi$njoj djeci, imali su djecu koja su kasnije znacajno vise bila
zainteresovana za knjige i c¢itanje. Takoder, ofevo uklju¢ivanje u djetetov zivot od samog
pocetka dokazano je da utjeCe na djetetove sposobnosti rjeSavanja problema koji se postavi pred
njega ve¢ u dobi od 18 mjeseci. Rano uklju¢ivanje oCeva utjeCe na to da se dijete oslanja na
roditeljsku pomo¢, podrsku i emocionalnu brigu ¢ak i u adolescenciji (Lamb i Lewis, 2010).
Osim toga djeca, ¢iji su ocevi aktivno ukljuceni u njihov razvoj i odgoj, imaju manju stopu
delikventnog ponasanja. Ukoliko je otac bio osjetljiv na djetetove potrebe, djeca su manje sklona
problemati¢nom ponasanju, ¢ak iako su njihovi oc¢evi u proslosti imali vezu s kriminalnim
ponasanjem (Palkovitz, 2002). O¢evi posebno imaju vaznu ulogu u zZivotima svojih sinova, jer
kako istrazivanja pokazuju, ocevo ukljucivanje u djetetov zivot prevenira duboku depresiju,
izraZzenu anksioznost, kao i mogucnost da dijete tokom odrastanja postane beskuénik (Lamb i
Lewis, 2010).

Oceva ukljucenost ima znacajan utjecaj na razvoj komunikacijskih vjestina i na odnos s
vr$njacima. Istrazivanja pokazuju da dijete, koje u ranoj dobi ima problem sa vr$njacima,

iskazuje veéi stepen usamljenosti i depresije ¢ak prije adolescencije. Osim toga losi odnosi sa

vr$njacima povezuju se sa loSijim Skolskim uspjehom, odustajanjem od Skolovanja,
delikvencijom i kriminalnim ponasanjem u odrasloj dobi. Zaklju¢ujemo da ocevi, ali i vr$njaci
imaju veliku i znac¢ajnu ulogu u Zivotu djeteta. Dokazi da su ocevi bitni dolazi upravo iz
istrazivanja 0 odsustnim ocevima, te kakav je odnos vrSnjaka u djecijoj dobi kada je otac
povuceniji, plasljiviji i odbijaju grube igre. Pretpostavka je da nisu imali priliku i mogucnost
usvojiti model ponasanja muskarca, te da im to nedostaje kako bi se potpuno oslobodili (Parke i
sur., 2002).

Svedski istrazivaéi utvrdili su da veéa ukljuéenost muskarca tokom trudno¢e dovodi do
bolje povezanosti oca s djetetom i kasnije. Takoder rezultati pokazuju da S$to je snaznija
povezanost djeteta s ocem, mala djeca su drustvenija ¢ak i sa strancima. Dakle, snazna sigurna
povezanost i s majkom i sa ocem ¢ini, ¢ak 1 veoma malu djecu, drustvenijim i otvorenijim prema
vanjskom svijetu (Lamb i Lewis, 2010). Oc¢evo ponaSanje, kao i njegovo mentalno stanje znatno
djeluje na psihicko stanje i dobrobit djeteta. Pa se tako, oc¢eva depresija i anksioznost povezuje s
losijim ishodima klini¢kih terapija adolescenata, koji takoder pokazuju visok nivo aksioznosti i
depresije (Wilson i Prior, 2011).

U Sjevernoj Americi, neka istrazivanja pokazuju da je veliki broj djece u vrijeme
adolescencije znatno vise vezan za majku, nego za oca iako je otac bio aktivno uklju¢en od samo
pocetka djetetovog Zivota. No pored toga je vazno da adolescenti izvjeStavaju 0 vecem Stepenu
sigurnosti u odnosu na djecu ¢iji su o¢evi odsutni. Djeca koja u dobi od 16. godina imaju snazan
odnos sa ocem pokazuju vece zadovoljsto brakom kasnije, te da dozivljavaju manje anksioznosti.
Djeca, ¢iji su ocevi bili ukljué¢eni tokom njihovog djetinjstva, u odrasloj dobi imaju veéi osjecayj
zadovoljstva zivotom i izvjestavaju 0 boljim roditeljskim vjeStinama onda kad i sami postanu
roditelji (Lamb i Lewis, 2010).

7. ZAKLJUCAK

Ocinstvo je kompleksan pojam koji podrazumijeva niz aktivnosti i ponasanja koja su
vezana za dijete, a imaju svrhu o¢uvanja djetetove dobrobiti. Pri tome nije nuzna bioloska veza
izmedu musSkarca i djeteta ve¢ je neophodno preuzimanje odgovornosti i brige za dijete.
Muskarac koji odgovorno, zrelo i konstantno brine za dijete smatra se ocem, bez obzira na
srodstvo. Tokom historije, uloga oca u porodici se mijenjala. Nekada je bio iskljucivo hranitelj
porodice, a danas je oceva uloga multidimenzionalna. Od hladnog i udaljenog ¢lana Sire

porodice, otac je postao ukljuceni i brizni roditelj.

Savremena istrazivanja sve C¢eS¢e ukljuéuju muskarce $to znaCajno pomaze nauci i
istrazivac¢ima da upoznaju roditeljski par kao cjelinu, vaznost oba roditelja, ali i poziciju i ulogu
samog oca. Tako istrazivanja pokazuju znatne razlike u odnosu prema djetetu izmedu majki i
o¢eva. lako savremeno roditeljstvo sve vise podrazumijeva egalitarizam unutar porodice, odnos
oca prema djetetu prilicno se razlikuje u odnosu na majé¢in. U tom smislu, razlike postoje u
naCinu komuniciranja, vrstama igre koje preferiraju, vremenu kojeg provode s djetetom, te
aktivnostima koje obavljaju. Ocevi Cesce inciraju grube i aktivne igre koje poticu dijete na
istrazivacka ponasanja, a majke su usmjerenije na pruzanje brige djetetu, hranjenje, presvlacenje
i sl. U odnosu na oceve, majke znatno vise vremena provode s djecom, brinuci se 0 njima, ali i o
domacinstvu. Ipak, bez obzira na to, dijete razvija jednaku privrZzenost prema oba roditelja. Ova
privrzenost razvija se kroz prvih nekoliko mjeseci djetetovog Zivota i znacajan je prediktor

zdravog razvoja djeteta.

Analizom razli¢itih kultura i drustava, utvrdeno je da pored sli¢nosti postoje i znacajne
razlike u pogledu uloge i pristupa o¢eva u odgoju djeteta. Jedna od najevidentnijih sli¢nosti jeste
odsustvo muskarca zbog posvecenosti poslu i poslovnim obavezama. Ovi ocevi su, usljed
odsutnosti, manje uklju¢eni unutar domacinstva i u odgoju djeteta. Ovo za posljedicu ima da se u
odredenim kulturama po pitanju brige za dijete zajednica oslanja na fenomen ,,drustvenih oceva“
dok se u drugim kulturama vise oslanja na majku ili ¢ak u nekim kulturama na uéesc¢e i pomo¢
starije djece. Za razliku od navedenog, u drustvima u kojima muskarac nije orijentiran na
standardno zaposljenje ili ne radi na tradicionalna nacin, o¢evi vise vremena provode kao aktivni
¢lanovi porodice, bolje poznaju djece i adekvatnije prepoznaju i reaguju na njihove potrebe.

Jedan od klju¢nih razloga slabije ukljucenosti oceva, U svim kulturama i drustvima, jeste njihov

nizak SES. PrevazilaZzenje ovog problema ne mora, ali moze imati znacajnog utjeca na aktivnije

uklju¢ivanje oca u odgoj djeteta.

Aktivna ukljucenost oceva, ve¢ od faze trudnoce, daje znacajan doprinos, ne samo u
odgoju djeteta ve¢ ima jedinstven utjecaj na ishod djetetovog razvoja u smislu razvoja djetetovih
kognitivnih, verbalnih i socijalnih vjestina, ali i razvijanja djetetovog samopouzdanja, odnosa sa
vr$njacima i prevencije delikventnog ponasanja, kako u ranoj tako i zrelijoj dobi djeteta. Na
razvoj djeteta ima znacaj utjecaj oceva ukljucenost, koja u sebi sadrzi angaziranost, dostupnost,

odgovornost, toplinu, bliskost i zajednicko provedeno vrijeme.

Shodno tome, trebamo oceve osvijestiti, motivisati, podrzati i ohrabriti kako bi svoju
ulogu ispunili na nabolji nac¢in. To se moze uraditi kroz prenatalne programe, fokusirane i na
muskarce, kroz povecanje svijesti zdravstvenih radnika o vaznosti uklju¢ivanja muskaraca veé u
trudno¢i, te kroz cijeli sistem koji ¢e olaksati muskarcu da bude prisutan, odgovoran, dostupan i

dobar otac.

